
КИРИШ

Ижтимоий-сиёсий мустақилликка эришиш Ўзбекистон Республикаси ижтимоий тараққиётида янги даврни бошлаб берди. Бу даврда, барча соҳаларда бўлгани каби таълим ва тарбия соҳасида хам ёш авлодга жахон андозаларига мувофиқ таълим-тарбия бериш ва уни миллий қадриятларимиз негизида амалга оширишнинг ижтимоий-хуқуқий асослари ишлаб чиқилди. 

Президентимиз И.А.Каримов “Асосий вазифамиз – Ватанимиз тараққиёти ва халқимиз фаровонлигини янада юксалтиришдир” мавзусидаги маърузаларида: “Биз фарзандларимизнинг нафақат жисмоний ва маънавий соғлом ўсиши, балки уларнинг энг замонавий интеллектуал билимларга эга бўлган, уйғун ривожланган инсонлар бўлиб, XXI аср талабларига тўлиқ жавоб берадиган баркамол авлод бўлиб вояга етиши зарур барча имконият ва шароитларни яратишни ўз олдимизга мақсад қилиб қўйганимиз. Ана шундай буюк вазифалар ва уларни амалга ошириш учун ажратилаётган маблағлар ҳақида гапирар эканмиз, эртанги кунимиз учун, болаларимиз, фарзандларимизнинг бахти учун меҳнат қилиш, фидойилик кўрсатиш – бу барчамизнинг муқаддас бурчимиздир, десам, ўйлайманки, шу залда ўтирган инсонлар, керак бўлса, бутун халқимизнинг фикрини ифода қилган бўламан”
, - деб алоҳида таъкидлаб ўтадилар.  

Ўзбекистон Республикаси Олий Мажлисининг IX сессияси (1997 йил 29 август)да қабул қилинган ҳамда бугунги кунда амалиётга кенг қўламда татбиқ этилаётган Ўзбекистон Республикасининг “Таълим тўғрисида”ги Қонуни ва “Кадрлар таёрлаш миллий дастури” бунинг ёрқин гувоҳидир. Бугунги кунда таълим тизимида “Кадрлар тайёрлаш миллий дастури”ни амалиётга татбиқ этишнинг учинчи якуний босқичи давом  этмоқда.  Таълим ислоҳотларининг замонавий босқичи жамиятда юз бераётган янгиланишларнинг жадаллаш, таълим муассасаларига қўйилаётган янги, янада юқори талабларга тезроқ мослашиш билан боғлиқ долзарб вазифаларниилгари сурмоқда. 

Бундай шароитларда таълим муассасасини ривожлантириш ва замон талаблари даражасида фаолият кўрсатишини таъминлашга қаратилган тадбирлар салмоғи узлуксиз ортиб боради. Қўйилаётган вазифаларнинг деярли барчаси тамойил жиҳатидан янги талабларни келтириб чиқаради ва уларни хал қилишда жамоанинг фақатгина мавжуд тажриба асосида иш кўриши етарли бўлмай қолади. Президентимиз Ислом Абдуғаниевич Каримов айтганларидек, Ўзбекистонда амалга оширилаётган барча ислоҳотларнинг диққат марказида шахс туради. Айнан шунинг учун ҳам миллий истиқлол ғоясини амалга оширишга қодир бўлган баркамол авлодни тарбиялаш, унга таълим бериш давлатимиз олдидаги энг асосий вазифалардан бири бўлиб қолаверади
. 

Юртбошимизнинг “Бугун олдимизда турган ўта муҳим, улкан вазифалардан яна бири – бизнинг ўрнимизга келаётган, ўз фикри, ўз дунёқараши, замонавий билим ва тафаккурга эга бўлган янги авлод тарбиясидир”
, деган фикрлари педагог-ўқитувчилар олдига Ватанимиз мустақиллиги йўлида бошланган ислоҳотларни давом эттиришга тайёр бўлган, ўз фикри ва дунёқарашига, замонавий билим ва тафаккурга эга бўлган янги авлодни тарбиялашдек улуғ вазифа қўйилганини яна бир бор тасдиқлайди. 

“Баркамол авлод йили” давлат дастурида таъкибланганидек, “Мамлакатимизда соғлом ва баркамол авлодни тарбиялаш, ёшларнинг ўз ижодлий ва интеллектуал салоҳиятини рўёбга чиқариши, мамлакатимиз йигит-қизларини XXI аср талабларига тўлиқ жавоб берадиган ҳар томонлама ривожланган шахслар этиб вояга етказиш” да таълим муассасаларининг аҳамияти катта
. Бунда таълим-тарбия жараёнини замонавий педагогик технологиялар билан таъминлаш шу куннинг энг долзарб вазифаларидан бири бўлиб хизмат қилади. 

Ҳар томонлама ривожланган шахсларгина мамлакат равнақи, фаровонлиги йўлида энг ёрқин инсоний ва фуқаролик фазилатларини намоён қилишлари мумкин. Худди шунинг учун ҳам мазкур қўлланмада коллеж ўқувчиларини ҳар томонлама ривожланган шахс қилиб тарбиялашда тарбиявий коррекцион фаолият методикаси имкониятларидан фойдаланишга уриниб кўрганмиз.
1. ТАРБИЯВИЙ-КОРРЕКЦИОН ФАОЛИЯТ МЕТОДИКАСИ: 

МАҚСАД ВА ВАЗИФАЛАРИ

Комил инсонни тарбиялаш педагогика фанининг асосий вазифаларидан бири ҳисобланади. Комил инсон юксак онгли, мустақил фикрлай оладиган, ҳулқ-атвори билан бошқаларга ибрат бўладиган, билимли, маърифатли шахсдир. Ўсиб келаётган ёш авлод шахсини шакллантириш, унинг таълим-тарбиясини миллий қадриятларимиз ҳамда жаҳон андозаларига кўтаришнинг фаол шакл, метод ва воситаларини тадқиқ этиш янгиланаётган педагогиканинг бугунги кундаги энг долзарб вазифаларидандир. Бу вазифаларни ижобий ҳал этиш, ўз навбатида, таълим-тарбия мазмунини замонавий педагогик технология ютуқлари асосида бойитиш, педагогика фани тараққиёти республикамиз ижтимоий-иқтисодий ривожлантиришнинг устувор йўналишлари талабларига мувофиқлаштириш вазифасини ҳал этишни тақозо этади.

Бунинг учун педагогнинг таълим муассасаларидаги тарбиявий фаолиятига ўқувчи-ёшларда ижтимоий зарур фазилатларни шакллантиришга қаратилган илмий-амалий тизим сифатида қаралиши лозим. Педагог тарбиявий фаолият жараёнида хар бир тарбияланувчи шахснинг индивидуал хусусиятларини ва миллий ғоянинг шахс тарбиясидаги асосий тамойиллари ва талабларини ҳисобга олиши керак бўлади. Бу таълим муассасаларининг ўқитувчи-педагоглари тарбиявий жараённи махсус ўқув-услубий дастурлари асосида, яъни мантиқий кетма-кетлик асосида ташкил қилишларини талаб қилади. Аммо, хозирги кунда таълим муассасалари тарбияланувчиларда ижтимоий зарур фазилатларни шакллантиришга қаратилган масалалар, аксарият ҳолларда, замон талабларига тўлиқ жавоб бермаслиги ҳамда бу муаммонинг назарий ва услубий томондан етарлича ишлаб чиқилмаганлиги маълум.

Баркамол шахс тарбиясида ижтимоий зарур фазилатларни шакллантиришнинг ахамияти каттадир. Халқимизда азал-азалдан инсонда яхши ахлоқни шакллантиришга катта эътибор берилган ва ахлоқли кишилар хамиша улуғланиб келинган. 

Ижтимоий фаолият жараёнида шахс ўзгариши – шаклланиш ва ривожланиш жараёнлари жадал суръатлар билан боради. Чунки шахс субъектнинг фаол таъсирини ўзида жамлаштиришга интилади. Шу сабабли тарбияланувчилар билан уюштириладиган тарбиявий тадбирларни режалаштириш ва ташкил қилишга индивидуал ёндашиш, тарбияланувчи шахсига қаратилган тарбия технологияларидан фойдаланиш замон талаби бўлиб қолмоқда. 

Маълумки, педагогикада тарбиянинг самараси, кўп жихатдан, таъсир объекти бўлмиш тарбияланувчи шахсига қаратилган педагогик таъсирга боғлиқ.  Педагогик фаолиятда тарбиявий таъсир мақсадга йўналтирилган бўлиши керак. Бу таъсирнинг самарадорлиги ва тарбия жараёнининг жадал суръатлар билан бориши эса тарбияланувчи ҳамда тарбиячи ўртасидаги ўзаро муносабат билан белгиланиб, тарбиячи томонидан қилинадиган (ёки қилиниши режалаштирилган) педагогик таъсирни тарбияланувчи қабул қилишга қай даражада тайёр эканлигида ўз аксини топади. 

Тарбиявий коррекцион фаолиятда “тарбиявий таъсир” ташунчаси тарбияланувчини келажак ҳаётга тайёрлаш, уни мустақил бўлишга ўргатиш, ижтимоий муҳитда ўзини тўғри тута билиш ва ўзининг яқин истиқболдаги фаолиятини мақсадга мувофиқ равишда режалаштиришига ёрдам бериш, каби маънони англатади. Бошқача қилиб айтганда, тарбиявий таъсир шахсда баркамол бўлишга эҳтиёж ҳамда интилишни шакллантиришдан иборат бўлади. Тарбияланувчида бундай эҳтиёжни тарбиялашда ундаги мавжуд қобилият ва фазилатларнинг  шаклланганлик даражасидан келиб чиқиш мақсадга мувофиқдир.  

Қомусий луғатда “коррекция” сўзи “тузатиш” деб талқин қилинган. Махсус педагогикага оид дарслик ва ўқув қўлланмаларда “коррекция” тушунчасига аномал болаларнинг психик ва физиологик  ривожланишидаги тафовутларни бартараф қилиш ёки камайтиришга қаратилган жараён, чора-тадбирлар тизими деб қаралади (В.В.Воронкова, И.Г.Еременко, С.Д.Забрамная, В.А.Лапшин, Б.П.Пузанов, Р.М.Пулатова ва бошқ.).

Тарбиявий таъсир самарадорлиги тарбиявий таъсир объекти ва тарбиявий таъсир субъектининг ўзаро муносабатига боғлиқ. Бу ҳол тарбиявий таъсир объектининг ўзи тарбия жараёнида фаол иштирок этишини, унинг ўзи баркамол бўлишга интилишини ҳамда педагог томонидан бўладиган таъсирга онгли муносабат шаклланган бўлишини тақозо қилади. Шу сабабли биз, тарбияланувчи шахсини комилликка интилиши учун зарур бўлган ижтимоий ва касбий фазилатларни шакллантиришга қаратилган фаолиятни тарбиявий коррекцион фаолият деб атаймиз. 

Педагогни тарбиявий-коррекцион фаолиятининг асосий мақсади – ўқувчи шахсини мақсадли ривожлантириш, унинг истиқболдаги ижтимоий-психологик ва касбий адаптацияси самарадорлигини ошишига ижобий таъсир қилувчи сифатларни шакллантириш ва ривожлантиришдан иборат. 

Тарбиявий коррекция ишини ташкил қилишнинг, педагогик фаолиятнинг бошқа турлари каби, ўз мақсади, объекти, субъекти, вазифалари, методлари ва воситалари мавжуд. Тарбияланувчилар билан коррекцион фаолият олиб боришда тушунтирувчи суҳбат, ижтимоий-педагогик тренинг, нейролингвистик дастурлаш методларидан фойдаланган ҳолда таъсир объектида маънавий камолот, диний бағрикенглик, мафкуравий иммунитет, соғлом турмуш тарзи, экологик ҳамда сиёсий-хуқуқий билим ва маданият, иқтисодий ва педагогик-психологик билим, малака ҳамда кўникмаларни шакллантиришга қаратилган педагогик таъсирни тушунамиз. Ушбу таъсир тарбияланувчининг шахсий самарадорлигини оширишга ёрдам беради. 


Тарбиявий коррекцион фаолиятни ташкил қилишнинг аниқ меъёрлари ҳозирча тўла ишлаб чиқилган бўлмасада, машғулотлар 36 соатдан ошмаслиги мақсадга мувофиқ деб ҳисобланади, акс ҳолда бу машғулотлар ўқувчи-ёшлар билан йил давомида олиб бориладиган умумий тарбиявий ишдан фарқланмай қолиши мумкин.


Ўқувчи-ёшлар билан тарбиявий-коррекцион фаолиятни ташкил қилишнинг асосий вазифалари қуйидагилардан иборат:

· тарбияланувчида ижтимоий меъёрларга мос келадиган ижобий фазилатларни шакллантириш;

· шахснинг касбий фаолиятига салбий таъсир қилувчи сифатларни бартараф қилиш;

· шахснинг самарали ижтимоийлашувига ёрдам берадиган (компенсатор) сифатларни шакллантириш ва ривожлантириш;

· ўқувчи-ёшларда бўлажак касбий фаолиятга ижобий муносабатни шакллантириш;

· тарбияланувчида комилликка, мустақил таълимга интилишни тарбиялаш; 

· ўқувчи-ёшларда ўзи ва атрофидагиларнинг хатти-ҳаракатларини тўғри баҳолашни шакллантириш.

Таълим муассасаларида ўқувчи-ёшлар билан тарбиявий коррекцион фаолият қуйидаги кетма-кетликда ташкил қилиниши мақсадга мувофиқ: 

1. Тарбияланувчи хулқидаги асосий камчиликларни аниқлаш (ташхис қилиш).

2. Мазкур камчиликларнинг келиб чиқиш сабабларини ҳамда салбий оқибатларга олиб келиши мумкинлигини тарбияланувчи томонидан англаниши.

3. Мавжуд муаммо юзасидан маълумотларни таҳлил қилиб, уларни бартараф қилиш режасини тузиш.

Тарбиявий коррекцион иш индивидуал ва гуруҳли шаклларда ташкил қилиниши мумкин бўлиб, бунда тарбияланувчиларнинг ўзига хос ҳусусиятлари ҳамда коррекция қилиниши зарур бўлган муаммонинг умумийлиги ҳисобга олиниши зарур. Коррекцион тадбирларнинг самарадорлиги, кўп жиҳатдан, уларни тизимли, босқичма-босқич ҳамда мажмуавий равишда, тарбияланувчи шахсининг ўзига хос хусусиятларини ҳисобга олган ҳолда уюштирилишига боғлиқ.

Шундай қилиб, тарбиявий коррекцион фаолият имкон қадар қисқа вақт мобайнида тарбияланувчи шахсининг мувафаққиятли ижтимоийлашувига ёрдам берадиган фазилатлар, малакалар ва кўникмаларни шакллантириш ҳамда бу фазилатларни унинг хулқ-атвор меъёрларига айланишига йўналтирилган, бир-бири билан ўзаро узвий боғлиқ бўлган тарбиявий тадбирлар мажмуасидан иборат бўлган тизимдир.

2. ТАРБИЯВИЙ КОРРЕКЦИОН ФАОЛИЯТНИНГ 
МАЗМУНИ ВА МОҲИЯТИ

Таълим муассасасида коррекцион фаолиятни ташкил қилиш педагоглар томонидан шахс ривожланиши жараёнини бошқариш –  тарбияланувчиларда маънавий камолот, диний бағрикенглик, мафкуравий иммунитет, соғлом турмуш тарзи, экологик ҳамда сиёсий-хуқуқий билим ва маданият, иқтисодий ва педагогик-психологик билим, кўникма ҳамда малакаларни шакллантиришга ва охир оқибатда, ҳар томонлама баркамол инсон бўлишга интилган шахсни тарбиялаш демакдир.

Тарбияланувчи шахси ривожланишини бошқаришнинг самарадорлиги тарбиячи томонидан шахсни қай даражада чуқур ўрганилганлиги ҳамда ундаги мавжуд имкониятлар (қобилият, майл, қизиқиш кабилар) тўғрисида маълумотларнинг тўпланганлигига боғлиқ бўлади. 

Тарбиявий коррекцион фаолият орқали шахс ривожланиши ўзаро боғлиқ бўлган икки жараённи бошқариш орқали амалга оширилади.

1. Педагогик ташхис методлари ёрдамида ҳар бир тарбияланувчи тўғрисида маълумотларни тўплаш.

2. Тарбияланувчиларда улардаги мавжуд муаммони бартараф қилишга мос бўлган тарбиявий таъсирга эга бўлган тадбирларни ташкил қилиш
.

Маълумки, «Педагогика» курсида тарбия методларининг мазмунини қуйидаги хусусиятлар белгилайди:

· тарбиячининг тарбияланувчига ишонтириш, тушунтириш, ўргатиш, талаб қилиш, буюриш, жазолаш, рағбатлантириш, шахсий намуна кўрсатиш, авторитет, илтимос, маслаҳат орқали таъсир ўтказиш:

· тарбияланувчининг маълум бир вазиятда ўзини тутиши, хатти-ҳаракатларни амалга ошириши ҳамда муносабатини ўзгартиришига мажбур қилувчи вазиятларни уюштириш;

· тарбияланувчи учун аҳамиятли бўлган референт гуруҳ (синфдошлари, курсдошлари жамоаси)нинг, ёки унинг учун нуфузли бўлган кишиларнинг – ота-онасининг, мутахасис-олимларнинг, давлат арбобларининг фикрлари;

· тарбиячи ва тарбияланувчининг мулоқот ёки тадбирдаги биргаликдаги фаолияти;

· оила аъзолари даврасида ахлоқий, ижтимоий ёки касбий масалалар юзасидан маълумот алмашиш;

· миллий анъаналар, урф-одатларни билиш ва уларга риоя қилиш
. 

Юқорида қайд қилинган тарбия методлари мазмунини ташкил қилган барча хусусиятлар тарбиявий коррекцион фаолиятда ҳам ўз аксини топади. 

Тарбиявий коррекцион фаолият жараёнида тарбиячи коррекция мақсадларига мос равишда, умумпедагогик методлар билан бир қаторда махсус тарбия методларини танлаши ва улардан фойдаланиш кетма-кетлигини белгилаши лозим бўлади. Таъкидлаш жоизки, “яхши” ёки “ёмон” методларнинг ўзи йўқ ва бўлиши ҳам мумкин эмас. Тарбиявий таъсир самарадорлиги қатор омилларга ва педагогик талабларнинг бажарилишига, тарбия методларидан фойдаланиш мантиғига ҳамда уларни амалда қўлланилиш кетма-кетлигига боғлиқ.

Бир қатор педагог (Л.В.Голиш ва Д.Т.Саидова
, А.Д.Гонеев
, Т.Г.Никуленко
) ва социолог (Н.И.Никитина ва М.Ф.Глухова
) олимларнинг фикрига кўра, таълим муассасаларида тарбиявий коррекцион фаолиятни самарали ташкил қилиш учун тарбиячидан коррекция жараёнига проектив ёндошиш, тарбияланувчининг коррекция жараёнида ўз шахсий тажрибасига таянишга ўрганишни таъминлаш, рефлексив англаш ва билиш фаоллигини намоён қилиш, ўзаро дўстона муносабатда бўлиш ҳамда яхши моддий-техника базанинг мавжудлиги талаб қилинади.

Проектив ёндашув  коррекция жараёнига худди лойиҳа тарзидаги муносабатни шакллантириш орқали тарбия жараёнининг яхлитлигини, унинг технологик тарзда олиб борилишини ва кутилган натижа билан якунланишини таъминлайди. Бунинг учун аввал коррекциядан кутиладиган натижа ва мақсад аниқланади, сўнгра вазифалар белгиланади. Сўнгра эса,  белгиланган вазифаларни бажариш учун коррекция йўллари ва воситалари танланиб, кутилаётган натижага эришиш учун тарбияланувчи шахсининг ривожланиш жараёнини бошқариш амалга оширилади.

Ўз шахсий тажрибасига таянган ҳолда ўрганиш – тарбиявий коррекция жараёнида тарбияланувчи ўз тажрибаси ва моделлаштирилган шароитда шаклланган кўникмалар асосида тарбияланувчи шахсини ўрганади, у ёки бу фазилат унинг хулқ-атворига айланиб боради.

Рефлексив англаш – коррекция жараёнида тарбияланувчи самарали ва самарасиз фаолият моделларини кузатиш орқали уларни ўзидаги хулқ-атвор алгоритмлари билан ўзаро таққослаш  имконига эга бўлади. 

Билиш фаоллиги – тарбияланувчилар томонидан у ёки бу фазилатни шакллантириш ёки муаммоларни ҳал қилишнинг самарали йўллари ва воситаларини ўзлари танлашларида, ўз фикр ва мулоҳазаларига эга бўлишларида намоён бўлади. Билиш фаоллиги юқори бўлган ҳолларда, зарур дидактик материаллар етарли бўлса, тарбияланувчиларда ўз-ўзини коррекция қилиш имконияти туғилади. 

Тарбияланувчининг ижтимоий тажрибасидан фойдаланиш – тарбиявий коррекцион фаолият жараёнида тарбияланувчилар ўзларининг ижтимоий тажрибалари, дунёқарашлари ҳамда қадриятларига танқидий назар билан қарашлари мумкин. Бу ҳол уларни ўз ҳаётий тажрибаларини таҳлил қилишларига, тажрибанинг ижобий ва салбий жиҳатларини аниқлашларига ҳамда бошқаларнинг самарали тажрибасини ўз фаолиятларига татбиқ қилишларига имкон беради.

Ишчанлик муҳити ва ўзаро дўстона муносабат тарбияланувчининг коррекция жараёнида тарбиячи билан эркин ва самимий муносабати шаклланишига, бу жараёнга нисбатан қизиқиш ва хоҳишнинг шаклланишига ижобий таъсир қилади. 

Бу шартнинг бажарилиши коррекция гуруҳ билан ташкил қилинган ҳолларда ижтимоий муносабатларни осон моделлаштиришни ҳамда гуруҳ аъзоларининг бир-бирларига ўзаро фаол ёрдам беришларини таъминлайди.

Моддий-техника база деганда тарбияланувчиларга бериладиган тарқатма материаллар ва кўргазмали қуроллар, ижтимоий ва касбий фазилатларнинг ўз хатти-ҳаракатларида намоён бўлишини кузатишлари учун ўқув фильмлари ва видеоускуналар назарда тутилади. 

Шундай қилиб, тарбиявий коррекцион фаолиятни самарали ташкил қилиш учун қуйидаги талаблар бажарилиши керак бўлади:

· тарбияланувчида коррекциянинг мақсади тўғрисида аниқ тушунчанинг шаклланганлиги;

· тарбияланувчи белгиланган мақсадга эришиш учун коррекция жараёнида бажарилиши зарур бўлган вазифаларни ҳамда уларнинг кетма-кетлигини билиши;

· тарбиячи ва тарбияланувчининг коррекция жараёнига тайёр бўлиши;

· коррекция жараёнида тарбияланувчининг фаоллигига эришиш;

· тарбиячи томонидан ўз тажрибасини таҳлил қилиб, унинг ижобий ва салбий жиҳатларини фарқлашга интилиши;

· коррекция жараёнида вақт меъёрларига риоя қилиш;

· зарур моддий-техника базасининг мавжудлиги.

3. ТАРБИЯВИЙ КОРРЕКЦИОН ФАОЛИЯТ МЕТОДИКАСИНИНГ АСОСИЙ ТАМОЙИЛЛАРИ

Тарбиявий коррекцион фаолиятнинг мақсад ва вазифалари мазкур фаолиятнинг тамойилларидан келиб чиқиши ва уларга асосланиши зарур. Педагогика фанида тамойиллар деганда педагогик фаолиятни ташкил қилишнинг бирламчи асоси тушунилади, тамойилларга мувофиқ педагогик фаолиятнинг йўналишлари, мақсади ва натижалари белгиланади. 

Маълумки, педагогикада тарбиявий фаолият тамойиллари деганда қуйидагилар тушунилади: 

· тарбия жараёнининг мақсадга йўналтирилганлиги ва ғоявийлиги; 

· тарбияда демократик ва инсонпарварлик ғояларининг устунлиги;

· тарбия жараёнининг изчиллиги ва тизимлилиги; 

· тарбия жараёнининг амалиёт билан уйғунлиги; 

· тарбияланувчи шахсини ҳурмат қилиш; 

· тарбияда тарбияланувчининг ёш ва индивидуал ҳусусиятларини ҳисобга олиш; 

· тарбияда тарбияланувчи хулқидаги ижобий сифатларга таяниб, ундаги салбий жиҳатларини бартараф қилиш.

Психологик, педагогик ва махсус адабиётларда коррекцион фаолият тамойилларини таснифлашга доир турлича ёндашувлар мавжуддир. Тасниф беришда тадқиқотчиларнинг бир гуруҳи коррекция жараёнининг ташхисий ёки профилактик йўналтирилганлигига таянсалар, бошқалари эса, бола психикасининг ривожланиши ҳамда хулқида ҳамда ривожланишида оғишиш бўлган болаларнинг шахслараро муносабатларидаги ўзига ҳосликларни асос қилиб олганлар.

3.1. Тарбиявий коррекцион фаолиятда 

умумпедагогик тамойиллар

Умумпедагогик тамойиллардан тарбиявий коррекцион фаолият учун энг аҳамиятли бўлгани педагогик жараённинг мақсадга йўналтирилганлигидир. Мақсад, ҳудди қонунга ўхшаб, киши фаолиятининг  характери ва воситасини белгилайди. Тарбияланувчи шахси ривожланиши ва тарбиясининг умумий мақсадларидан келиб чиққан ҳолда, тарбиявий коррекцион фаолият жараёнида тарбияланувчи шахсининг мавжуд бўлган ҳолати билан эришиш режалаштирилаётган ҳолатини таққослаш (қиёслаш)нинг рўй бериши, коррекция ёрдамида режалаштирилган натижага эришиш йўллари, воситалари ҳамда босқичларининг мазмунини белгилашга, унинг дастурини шаклланишига замин яратади. 

Кейинги тамойил – педагогик жараённинг яхлитлиги ва тизимлилиги бўлиб, бунда педагогик жараённи тизим, яъни ўзаро муносабатда ва боғлиқликда бўлиб, ўзига ҳос яхлитликни ҳосил қилган элементлар мажмуаси, деб қаралса, тарбиячининг тарбиявий коррекцион фаолияти шу тизимнинг ички тизими, субъектив тизим ёки элементларидан бири бўлади. Шу билан бирга, тарбиявий коррекцион фаолиятни бошқаришга асосланган тизим таркибини ўзаро боғлиқ бўлган ва ягона мақсадга қаратилган фаолиятни таъминлаш имконини берувчи элементлар ташкил қилади. 

Тарбиявий коррекцион фаолиятнинг навбатдаги тамойили – инсонпарварлик. Инсонийлик ўз таркибига инсоннинг энг яхши ахлоқий хусусиятларини, яъни одамлар ўртасида ўзаро яхши муносабатда бўлиш, дўстлик, ота-онага ҳурмат, Ватанга садоқат, меҳнатсеварлик, диёнатлилик каби фазилатларни қамраб олади. Ота-боболаримиз болаларда ёшликдан ана шундай гўзал фазилатларни қарор топтиришга катта аҳамият берганлар.

Инсонпарварлик тамойили тарбияланувчида  шахсий ва ижтимоий манфаатларнинг ўзаро уйғунлигини таъминлашда, таълим-тарбия жараёнини тарбияланувчи имкониятларидан, унинг қизиқишлари ҳамда эҳтиёжларидан келиб чиққан ҳолда ташкил қилишда ўз аксини топади. 


Табиявий-коррекцион фаолиятни ташкил қилишда инсонпарварлик тамойилига тарбияланувчи шахсини ҳурмат қилиш ва оқилона талабчанлик тамойили билан биргаликда риоя қилинади. Бунда, “оқилона талабчанлик” деганда педагогик жараённи тарбияланувчи шахсида ижобий фазилатларни шакллантиришга йўналтирилганлиги тушунилади. 

Нисбий талабчанлик – коррекцион фаолият мақсади бўлмасдан, тарбияланувчи шахси тақдири, унинг барча талабларни онгли равишда қабул қилиши ҳамда уларга риоя қилиши, хулқи ва қадриятларини коррекция қилинишига нисбатан бўлган ишончни шакллантиришга қаратилган бўлиши керак. Шу билан бирга таъкидлаш жоизки, тарбиячининг талабчанлиги тарбияланувчи ғурурига ва шахсиятига тегмаслиги шарт.

Тарбияланувчи шахсининг ижобий, кучли сифатларига таяниш тамойили юқорида келтирилган тамойилларнинг давомидир. Тарбияланувчига фақатгина инсонпарварлик билан муносабатда бўлиш, уни шахс сифатида ҳурмат қилиш, педагог сифатидаги хушёрлик, характери ва хулқидаги салбий сифатлар қаторида унинг ҳимоясиз эканлигини кўра билиш, комилликка интилиш тарбиявий коррекцион фаолиятни самарали ташкил қилишга имкон беради. 

Ижобий фазилатларга таяниш, уларни кучайтириш ва ривожлантириш ва шу йўл билан салбий сифатларини бартараф этиш орқали баркамол авлодни шакллантириш лозим. Ўсмирлар илк муваффақиятларга эришганларида, хулқ-атворларининг янги ва нисбатан самарали шаклларини ўзлаштирганларида уларда ўз кучларига ва олдиларига қўйган мақсадларига эришишларига бўлган ишонч кучайиб боради. 

Шахснинг онглилиги ва фаоллиги тарбиявий коррекцион жараённинг асосий тамойилларидан бири ҳисобланади. Ушбу тамойил тарбияланувчи шахсида режалаштирилаётган коррекцион ўзгаришларга эҳтиёжнинг шакллантириш билан боғлиқ. Шахсда коррекцион ўзгаришларга эҳтиёж, коррекция жараёнининг маълум босқичида, пассив муносабатдан фаол муносабатга ўзгариши мумкин. Тарбиявий коррекцион фаолиятда бу жараённи “тарбияланувчида тарбиявий фаолликнинг шаклланиш жараёни” ҳам дейилади. Тарбияланувчи бундай ҳолат шакллантирилганида у коррекцион ўзгаришларни амалга оширишда тарбиячига фаол ёрдам бера бошлайди – тарбияланувчи тарбиявий коррекцион таъсир объектидан тарбиявий коррекцион таъсир субъектига айланади. Бу эса тарбиявий коррекция ишининг муваффақиятини кафолатлайди.

 Ички ва ташқи таъсирларни қулайлаштириш тамойили – тарбияланувчининг коррекцион ўзгаришларга бўлган ижобий муносабатини унинг яқин ижтимоий муҳит томонидан қўллаб-қувватланиши. Ушбу тамойилнинг бажарилиши тарбияланувчи шахсида танлаган йўлининг тўғри эканлигига ишонч шаклланишига ёрдам беради. Чунки, айниқса, ўсмирлик ёшида яқин ижтимоий муҳит – синфдошлари, ака-укалари ва опа-сингилларининг фикри шахс ривожланишидаги муҳим омиллардан бири ҳисобланиши мумкин.

3.2. Тарбиявий коррекцион фаолиятнинг 

махсус тамойиллари

Тарбиявий коррекцион фаолиятда коррекцион, профилактик ва ривожлантирувчи вазифаларнинг бирлиги ва ўзаро боғлиқлиги тамойили. Бу тамойил тарбияланувчи хулқи ва характерида турли  фазилат ва сифатларнинг хилма-хил шаклланганлиги ҳамда уларнинг ўзаро боғлиқлигини акс эттиради. Шахс сифатларининг турли даражада шаклланганлиги барча тарбияланувчиларнинг, уларнинг бир хил ёшда ва ижтимоий шароитда ривожланганликларидан қатъий назар, шаклланганлик даражаларининг бир биридан фарқ қилишидан дарак беради. Тарбияланувчи шахсидаги бир сифатнинг ўзгариши унинг барча қолган сифатларига ҳам ўз таъсирини кўрсатади.

Коррекцион фаолият ташкил қилишда унинг ривожланиш жиҳатлари, тафаккури ва фаолияти ўзаро боғлиқ эканлигини назарда тутиш керак. Шунинг учун, тарбиявий коррекцион фаолиятни ташкил қилишда, унинг мақсад ва вазифаларини белгилашда тарбияланувчи хулқидаги оғишишни бир зумлик машғулотда бартараф қилишни эмас, балки аста-секинлик билан, босқичма-босқич амалга оширишдан келиб чиқишига интилиш керак. Ўз вақтида қабул қилинган профилактик чора-тадбирлар шахс ривожланиши жараёнида унинг хулқ-атворида содир бўлиши мумкин бўлган кўнгилсизликларнинг олдини олиб, келажакда кенг кўламда коррекцион тадбирларни амалга оширишга имкон беради. Бундан ташқари, ҳар қандай тарбиявий коррекцион тадбир ўқувчи хулқидаги меъёрдан оғишишларнинг олдини олиш ва уларни тузатиш билан бирга, унинг комил инсон бўлиб шаклланишига ва маънавий-ахлоқий фазилатларини ҳаётда тўлиқ намоён қилишига шароит яратишга йўналтирилган бўлиши керак.

Ташхис ва коррекциянинг бирлиги тамойили педагогик жараённинг яхлитлигини таъминлайди. Тарбиявий таъсир объекти тўғрисидаги маълумотларга эга бўлмасдан туриб тўлақонли коррекцион фаолиятни олиб бориш ва ижобий натижага эришиш мумкин эмас. Тарбияланувчи шахси тўғрисидаги маълумотлар – ўзига хос хусусиятлари, бошқалар (ўртоқлари, катталар, оила аъзолари ва ҳоказо) билан ўзаро муносабатлари, унинг хулқидаги меъёрдан оғишишнинг табиати ҳамда келиб чиқиш сабаблари  ва шу кабиларга эга бўлмасдан туриб тарбиявий коррекцион фаолиятнинг шакл ва  методларини танлаш, коррекцион тадбирларни режалаштириш ва ташкил қилиш ниҳоятда қийиндир.

Тарбиявий коррекцион фаолиятнинг барча босқичларида – ташхис қилишдан муаммоларни таҳлил қилингунига қадар, бевосита коррекция қилишдан якуний босқичга қадар рўй бараётган ўзгаришларнинг барчаси ҳисобга олиниши зарур. 

Тарбиявий коррекцион фаолият жараёнида тарбияланувчининг индивидуал ва ёш хусусиятларини ҳисобга олиш тамойили шахсда зарур фазилатларни шакллантиришда унинг индивидуал ҳамда ёш жиҳатларини ҳисобга олган ҳолда, педагогик ва психологик ташхис методларидан фойдаланиб амалга ошириш мақсадга мувофиқ ҳисобланади. Бу тамойилга риоя қилиш ўтказилаётган тарбиявий таъсир ва тадбирларнинг тарбияланувчи шахсига йўналтирилганлик шартининг бажарилишини таъминлайди. Бошқача қилиб айтганда, ушбу тамойил тарбиявий коррекцион фаолиятнинг шахсга йўналтирилганлигини таъминлашдаги асосий омиллардан бири ҳисобланади.

Тарбиявий коррекцион ишда тарбияланувчи фаоллигини ташкил қилиш тамойили. Ушбу тамойил коррекцион тадбирларни амалга ошириш йўлларини ҳамда белгиланган мақсадларга эришиш усулларини белгилайди. Коррекция жараёнида белгиланган мақсадга эришишдаги асосий омил бўлиб тарбияланувчининг фаол иштирокини ташкил қилиш, унинг мураккаб вазиятларни тушуниши ва муаммонинг моҳиятини англаши учун шароит яратиш, унда ижтимоий жиҳатдан самарали бўлган халқ-атвор алгоритмини шакллантириш муҳим ўрин эгаллайди. 

Тарбияланувчи фаоллигини ташкил қилиш тамойили тарбиявий коррекцион ишда коррекция жараёнини ташкил қилишнинг методологик тамойили ҳисобланади. Шунинг учун ҳам коррекция жараёнини режалаштириш ва ташкил қилишда мақсад ва вазифаларга мувофиқ бўлган фаолият моделини танлаш зарур. Танланган фаолият моделининг мазмуни, шакл ва методларининг мураккаблик даражаси тарбияланувчидан фаолликни талаб қилиши ҳамда унда ижобий сифатларни, маънавий-ахлоқий фазилатларни шаклланишига йўналтирилган бўлиши керак.  

Тарбиявий коррекцион фаолият метод ва усулларини мажмуавий қўллаш тамойили. Маълумки, педагогика фанида ҳам, психология фанида ҳам шахсга таъсир қилиб танлаган йўлини, хулқ-атворини, қадриятларини ўзгартира оладиган  универсал усуллар мавжуд эмас. Шунинг учун, тарбиявий коррекцион фаолиятда шахснинг индивидуал-психологик хусусиятларини ҳамда ижтимоий ҳолатини, педагогик жараённинг моддий-техник ҳамда ўқув-методик таъминланганлигини, тарбиячи-педагогларни бу ишни уюштириш ва ўтказишга тайёрлик даражаларини ҳисобга олиш имконига эга бўлган шакл, методик ва воситалар мажмуаси зарур бўлади. Ушбу метод ва усуллардан маълум бир мантиққа асосланган ҳолда, муайян бир кетма-кетликда тарбияланувчининг эмоционал-ҳиссий соҳасига эҳтиёткорлик билан таъсир ўтказилиб, уни индивидуал ёки гуруҳли фаолиятга жалб қилишда фойдаланиш зарур бўлади.

Яқин ижтимоий муҳит тамойили. Шахс ижтимоий муҳитсиз ривожлана олмайди, чунки у – ижтимоий мухитнинг фаол бўлаги, яхлит ижтимоий муносабатларнинг таркибий қисми. Ўқувчи хулқидаги оғишиш – унинг шахсига ота-онасининг, дўстларининг, тенгдошларининг, таълим муассасасининг педагог ва ўқувчиларининг таъсири (ёки қайси биринингдир таъсир қилмаганлиги) натижасидир. Бошқача қилиб айтадиган бўлсак, ўқувчи хулқидаги мураккаб вазиятларнинг келиб чиқиши – унинг яқин ижтимоий муҳит билан ўзаро муносабати ва шахслараро мулоқотининг оқибати ҳисобланади. Бундан тарбиявий коррекцион ишни тарбияланувчининг ота-онаси ёки унга яқин бўлган бошқа кишилар билан ҳамкорлик қилмасдан, дўстлари ёки тенгқурлари билан мавжуд бўлган муносабатларига таянмасдан амалга оширилар экан, ушбу тадбирларнинг мувафаққиятга эришиши мушкул вазифалигича қолаверади. 

Шундай қилиб, таълим муассасасида ўқувчи-ёшлар билан тарбиявий коррекцион фаолиятни умумпедагогик ва махсус тамойилларга асосланиб ташкил қилинса, тарбияланувчининг хулқ-атворидаги мавжуд оғишишларни тузатиш, унда маънавий-ахлоқий фазилатларни тарбиялаш, баркамол инсон бўлиб шаклланишига ёрдам бериш мумкин.

4. ТАРБИЯВИЙ КОРРЕКЦИОН ФАОЛИЯТНИ 
ТАШКИЛ ҚИЛИШ ФАЗАЛАРИ

Шахсда у ёки бу фазилатларни шакллантириш ва ривожлантириш, кўп жихатдан, уни тарбиялаш жараёнидаги кўрсатмаларга боғлиқ бўлади. Бу кўрсатмалар шахсни бўлажак фаолиятга психологик томондан тайёрланиб боришини таъминлайди. Шунинг учун ҳам тарбиявий-коррекцион фаолиятни шахснинг тарбияланиш жараёнини бошқариш, унда зарур бўлган ижтимоий, психологик ва касбий фазилатларни шакллантириш ва ривожлантириш деб ҳам қараш мумкин.  

Одатда тарбиявий коррекция ишини тарбияланувчи (таъсир объекти) ҳамда тарбиячи (педагог) ўртасидаги мавжуд ижтимоий тўсиқларни камайтиришдан бошланиши мақсадга мувофиқ (агар шундай тўсиқлар мавжуд бўлса албатта) деб ҳисобланади.


Маълумки, педагогикада шахснинг алоҳида олинган фазилатини ривожлантириш ниҳоятда катта муаммо ҳисобланади. Шу сабабли, масалан тарбиявий коррекция жараёнида ўқувчидаги “журъатсизлик” сифатини камайтириш ёки “иштимоий фаоллик” фазилатини ривожлантириш мақсад қилиб қўйилган бўлса, коррекцион фаолият жараёнида яхлит шахс сифатлари тизими билан, унинг характеридаги барча кучли ва кучсиз томонларини ҳисобга олган ҳолда  ишлашга тўғри келади. Бунда педагогик таъсир воситаларини танлашда ҳам ўқувчи шахсининг индивидуал ва ўзига хос жиҳатларини ҳисобга олиш лозим. 

Бундан тарбиявий коррекциянинг навбатдаги асосий тамойили – “педагогик тадбирларнинг ўқувчидаги шахсий, ахлоқий ва касбий фазилатларни, ҳаётий тажрибасини ҳамда коррекция қилиниши режалаштирилган сифатларга нисбатан ундаги муносабатни ҳисобга олган ҳолда индивидуаллаштириш” тамойили юзага келади. Тарбиявий коррекцион тадбирлар эса босқичма-босқич, мақсадга йўналтирилган, кетма-кет ва тизимли равишда уюштирилиши зарур бўлади. 

Педагогнинг тарбиявий коррекцион фаолиятини ташкил қилиш, тарбиявий коррекцион фаолиятга тизимли ёндашадиган бўлсак, у бир неча фазадан иборат бўлиб, коррекцион тадбирларни бошлашга тайёргарлик кўриш фазаси, бевосита коррекция фазаси ҳамда коррекция ишларини якунлаш фазасини ўз ичига олади. Ушбу фазаларнинг барчаси ўзаро боғлиқ бўлган ва мантиқий кетма-кет жойлашган таркибий қисмлардан иборат бўлади.

4.1. Тарбиявий коррекцион ишни ўтказишга тайёргарлик кўриш фазаси

Коррекцион фаолиятни ўтказишга тайёргарликни бошлашдан олдин педагог тарбиявий тузатиш ишларини ўтказиш қай даражада зарур ва мақсадга мувофиқ эканлигини аниқлаб олиши керак бўлади. Бунинг учун шахснинг ўзига хос хусусиятлари, уннинг хулқидаги тузатилиши керак бўлган сифатлар, коррекциядан кутилиши мумкин бўлган натижа, тарбияланувчининг бўлажак коррекцияларга тайёрлиги, коррекцион фаолиятни олиб бориш йўналишини аниқлаб олиши керак бўлади. 

Бундан ташқари, коррекция ишини ташкил қилувчи  педагог коррекция ўтказиш учун зарур бўлган моддий-техника базасининг ҳолатини аниқлаши, муаммо ва фараздан келиб чиққан ҳолда коррекция мақсади ва вазифаларини белгилаши, эришиш мумкин бўлган натижани кўра билиши, кўзланган натижага эришиш йўллари ва воситаларини танлаши, коррекцион иш мазмунини белгилаш ва фақат шундан сўнггина ишни ташкил қилишга киришиши мақсадга мувофиқдир. 

Тарбиявий коррекцион фаолиятга тизимли ёндашилса, ушбу келтирилган босқичлар шу тизимнинг таркибий қисмларини ташкил қилади. Кўргазмали тарзда ифодаланадиган бўлса, тарбиявий коррекция ишига тайёргарлик кўриш фазаси, М.А.Чуркина
 таклиф қилган қоидалар асосида қуйидагича кўриниш ҳосил қилади                    (1-чизма).

Тарбиявий коррекцион фаолият самарадорлиги қуйидаги шартларнинг бажарилишига боғлиқ:

1. 
Муаммонинг мавжудлиги. 

2. Муаммонинг тарбиявий коррекция ёрдамида бартараф қилиш имкониятининг мавжудлиги.

1-чизма

Тарбиявий коррекцион фаолиятга тайёргарлик кўриш 

фазасининг мазмуни

	№
	 Тарбиявий коррекцион фаолиятга тайёргарлик кўриш фазаси босқичлари
	 Тарбиявий коррекцион фаолиятга тайёргарлик кўриш фазасида аниқланиши керак бўлган масалалар 

	1.
	Коррекциядан кутиладиган натижа
	Коррекция орқали қандай натижага эришмоқчимиз? 
Биз қандай ўзгаришларга эришмоқчимиз?

	2.
	Коррекциядан мақсад
	Кимни ўзгартирмоқчимиз? Нимага эришмоқчимиз? Нима сабабдан ўзгартирмоқчимиз? Қандай ўзгаришлар содир бўлиши керак?

	3. 
	Тарбияланувчи хулқида коррекцион ўзгаришлар бўлишига эҳтиёж
	Тарбиявий коррекция ёрдамида қайси муаммоларни ҳал қилиш мумкин?

Тарбиявий коррекцион иш қандай масалаларни ечиши мумкин? ? Коррекция нима учун керак?

	4. 
	Тарбияланувчи(лар)ни коррекциядан кутилаётган натижалар билан таништириш
	Тарбияланувчиларда қандай фазилатларни шакллантириш? Тарбияланувчилар қандай натижага эришишни ҳоҳлайдилар? Тарбияланувчилар қандай натижага эришишлари мумкин

	5.
	Тарбиявий коррекцион тадбир ўтказишга нисбатан тарбияланувчи(лар)нинг муносабати 
	Тарбияланувчилар коррекцияга тайёрмилар? Уларда бўлажак ўзгаришларга эҳтиёж борми? 

Улар қандай кўникма ва малакаларга эгалар?

	6.
	Коррекцион тадбирни ўтказиш учун моддий-техник базасини ўрганиш
	Тарбиявий коррекцион тадбирлар учун нималар зарур? Тарбиячи қандай тарқатма материаллар ва маълумотлар базасига эга бўлиши керак?

	7.
	Коррекциядан кутилаётган натижа ва мақсадига мувофиқ бажариладиган вазифалар
	Тарбияланувчиларда қайси фазилатлар шакллантирилади? Улар қандай натижаларга эришадилар? Бунинг учун улар қандай вазифаларни бажаришлари керак?

	8.
	Тарбиявий коррекцион фаолият натижаларини баҳолаш мезонлари
	Коррекция мақсадига эришганимизни қандай қилиб билишимиз мумкин?? Коррекция натижаларини таққослашимиз учун қайси меъзон ларга асосланишимиз керак?

	9.
	Тарбиявий коррекцион фаолият мазмунини белгилаш
	Қайси фазилатни шакллантирамиз?

Қандай кетма-кетликда ишни ташкил қилишимиз мумкин? 

Технологик жараённи ташкил қилишга қандай ёндашиш керак?

	10
	Тарбиявий коррекция харитасини тайёрлаш
	Коррекция тадбирлари қандай кетма-кетликда, қайси усул ва воситалар ёрдамида, қачон, қаерда ва қандай шаклда ўтказилади?


3. Муаммони бартараф қилинишига нисбатан тарбияланувчида турғун хоҳиш ёки эҳтиёжнинг мавжудлиги.

4. Тарбиячининг тарбиявий коррекция метод, усул ва воситаларини билиши ҳамда тўғри қўллай олиши.

Муаммонинг мавжудлиги ҳамда унинг мазмунини тўлиқ ўрганиш жуда муҳимдир. Бу шартнинг бажарилиши коррекция ишини ташкил қилиш, режалаштириш ҳамда шакл, метод ва воситаларининг тўғри танланишини таъминлайди.


Кейинги қадам – эҳтиёжларни таҳлил қилиш бўлиб, бу босқичнинг тўғри ташкил қилиниши тарбиявий коррекцион фаолиятнинг мувафаққияти гаровидир. 


Эҳтиёжларнинг таҳлилида қуйидаги масалаларга аҳамият бериш керак  бўлади:

· шахс маънавий-аҳлоқий камолоти ҳақида тушунчанинг мавжудлиги;

· тарбияланувчида маънавий-аҳлоқий фазилатларнинг мавжудлиги ва шаклланганлик даражаси;

· маънавий-аҳлоқий фазилатларни шаклланишининг шахс камолотидаги аҳамияти.

Тарбияланувчида коррекцион таъсирга эҳтиёжнинг шаклланганлиги коррекцион иш мақсади, мазмуни ҳамда ўтказиш технологиясини юқори даражада аниқлик билан белгилашга имкон беради. Тарбияланувчининг тарбиявий коррекцион таъсирга тайёрлигини махсус сўровнома варақаси ёрдамида аниқлаш мумкин (1-илова). Шахсдаги ушбу ҳолатни тарбиялаш педагогикада тарбиявий мобиллик дейилади. 

Тарбиявий мобиллик шаклланган ҳолатда шахс коррекцион ўзгаришларга ҳамда бундай ўзгаришларнинг зарурлигига нисбатан онгли муносабатда бўлиб, коррекция жараёнининг фаол иштирокчисига айланади. Агар шахснинг бирламчи ҳолати суст бўлса, тарбиявий коррекциянинг бирламчи вазифаси – ўз хулқи, қадриятлари ҳамда ижтимоий муҳит билан ўзаро муносабатларини ўзгартириш истаги, хоҳиш ва эҳтиёжини шакллантиришдан иборат бўлади. Ушбу вазифанинг бажарилиши шахсда коррекцион таъсирга  хамда ўзгаришларга нисбатан ижобий ва фаол муносабатни шакллантиради. Шахснинг тарбиявий таъсирларга нисбатан муносабатида суст ҳолатдан фаол ҳолатга ўтишнинг рўй бериши унда тарбиявий мобилликнинг шаклланганлигидан далолат беради. Одатда бундай ҳолатда тарбияланувчига нисбатан қилинадиган тарбиявий таъсир энг самарали натижа бериши мумкин. 

Тарбиявий коррекцион фаолиятни бошлашдан олдин қуйидаги ташкилий-педагогик шарт-шароитларни ўрганиб чиқиш керак бўлади:

1. Педагог-тарбиячининг тарбиявий коррекцион фаолият олиб боришга тайёрлиги, унда зарур билим, кўникма ва малакаларнинг етарли даражада шаклланганлиги.

2. Белгиланган вазифаларни бажаришга ажратилган вақт регламентдан ошиб кетмаслиги, акс ҳолда тарбияланувчида зерикиш ҳисси уйғониб, коррекция жараёнидаги фаоллиги пасайиб кетиши кузатилиши мумкин.

3.  Коррекцион ишни олиб бориш қоидаларига тўлиқ риоя қилиш, бундан ташқари машғулотларни ўтказишда тарқатма материаллар ҳамда ахборот технологияларидан ҳам ўринли фойдаланишни киритиш мумкин.

4. Ташкил қилиш фазасида тарбиявий коррекцион ишни қачон, қаерда ва қандай вақт мобайнида олиб бориш белгиланиши керак.

4.2. Тарбиявий коррекцион иш фазаси
Тарбиявий коррекцион фаолиятнинг ушбу фазасида бевосита коррекция ишини ўтказиш қуйидаги кетма-кетликдаги босқичлардан иборат: 

1) тарбияланувчи(лар)ни ташхис қилиш.

2) тарбияланувчи(лар) билан биргаликда мавжуд муаммо ёки муаммоли вазият(лар)ни таҳлил қилиш.

3) муаммо(лар)ни рационаллаштириш, яъни мақсадга мувофиқ бўлган ечим йўл(лар)ини кўриб чиқиш ва энг оптимал ечим йўлини танлаш. 

4) тарбияланувчининг ўзига хос хусусиятларини ҳисобга олган ҳолда коррекция шакл ҳамда методларини танлаш ва ўтказиш.

Тарбияланувчиларнинг тарбияланганлигини ташхис қилиш таълим ва тарбия жараёнида амалга оширилади. Баъзи педагог-ўқитувчилар ўз тарбияланувчиларини ўрганишлари учун ҳеч қандай махсус тадқиқотларнинг кераги йўқ, деб ҳисоблайдилар. Бироқ масалага бундай ёндашиш ўқитувчиларга ўз тарбияланувчилари тўғрисида фақатгина юзаки маълумотларга эга бўлишларини таъминлаши мумкин. 

Педагогик ташхиснинг мазмуни – таълим-тарбия жараёнининг самарадорлигини тарбияланувчиларнинг таълим олганлик ва тарбияланганлик даражалари ҳамда ўқитувчиларнинг касбий маҳорати даражаларини ўзгариши асосида аниқланади. Педагогик ташхиснинг мазмунини унинг предмети ҳам белгилайди, яъни тарбиянинг мақсад  ва вазифалари асосида кимни тарбиялаш; уни қандай тарбиявий вазиятларда тарбиялаш; бундай вазиятларда ким нима қилиши ва қандай вазифаларни бажариши керак; тарбиячи қандай шакл, метод ва воситалар орқали тарбияланувчиларга таъсир қилиш керак
.

Тарбияланувчиларда ижобий фазилатларнинг шаклланганлигини ташхис қилиш жараёни қуйидаги тартибда амалга оширилиши мумкин:

1. Тарбияланувчининг тарбияланганлигини, яъни ундаги  ижобий фазилатларнинг шаклланганлик даражаларини педагогик ва психологик ташхис методлари ёрдамида аниқлаш.

2. Маълум вақт давомида тарбияланувчида зарур маънавий-аҳлоқий фазилатларнинг шаклланиш динамикасини ўрганиш.

3. Олинган ташхис натижаларига асосан тарбияланувчилар учун тарбиявий тадбирларни самарали ташкил қилишга оид тавсиялар тайёрлаш.

4. Доимий равишда тарбиячи назоратига олиниши зарур бўлган, “хатарли гуруҳи”га кирувчи тарбияланувчиларни аниқлаш.

Ташхис босқичида, педагогик таъсирнинг самарадорлигни ошириш мақсадида, тарбияланувчи шахсининг ўзига хос хусусиятларини ҳисобга олган ҳолда, қуйидаги ишлар амалга оширилади:

1) индивидуал суҳбат жараёнида ўқувчида қайси модаллик оператори (визуал, аудиал ёки кинестетик) устун эканлиги аниқланади;

2) ташхис натижаларига асосланган ҳолда, ўқувчидаги муаммоли вазият аниқ ва қисқа гап билан ифодаланади. Бунда  муаммонинг келиб чиқиш сабаблари, унинг ўқувчининг келажакдаги фаолиятига қай даражада салбий таъсир қилиши мумкинлиги аниқланади; 

3) тарбияланувчининг ҳозирги муаммоли ҳолати (ҲМҲ) ҳамда  унинг ўзи эришишни истаган ҳолати (ЭИҲ) сўз билан, аниқ ва равшан қилиб, ёзма равишда ифодаланади; 

4) агар зарур фазилатларни шакллантириш имкони бўлмаса, у ҳолда ривожлантириш мумкин бўлган компенсатор сифатлар кўриб чиқилади;  

5) тарбияланувчининг ўзини ўзи баҳолаши ҳамда унинг бўлғуси коррекцион ўзгаришларга муносабати ўрганилади.

Тарбиявий коррекцион фаолият жараёнида муаммоли вазиятларни таҳлил қилишни икки босқичда амалга ошириш мумкин. 

Муаммоли вазиятнинг бирламчи таҳлили тарбияланувчига қуйидаги саволларни бериш орқали амалга оширилади.

1) муаммо қачон пайдо бўлган?

2) муаммо қаерда ва қандай ҳолларда (вазиятларда) пайдо бўлади?

3) муаммо қандай кўринишда намоён бўлади?

4) муаммо ким билан мулоқотга киришганингизда пайдо бўлади?

5) муаммо қандай вазиятларда пайдо бўлади?

6) муаммо фаолиятингизда нимани бошқача бажаришингизга мажбур қилади?

7) муаммонинг бартараф қилиниши Сизнинг фаолиятингиз самарадорлиги учун қай даражада муҳим?

8) муаммони қайси усуллар билан бартараф қилиш мумкин, деб ҳисоблайсиз?

9) муаммо бартараф қилинганлигини қандай қилиб билишингиз мумкин? 

Тарбияланувчида тарбиявий коррекция ишининг мақсади ва вазифалари тўғрисида тушунча шаклланишига муаммонинг иккиламчи таҳлили ёрдам беради. Бунинг учун тарбияланувчига, мавжуд муаммога нисбатан унинг муносабатини ўрганишга қаратилган қуйидаги саволларни бериш мақсадга мувофиқ, деб ҳисобланади.

1) Сиз қандай натижага эришмоқчисиз?

2) мақсадга эришганингазни қандай билиб оласиз? Бунда Сизнинг хулқ-атворингизда, ҳис-туйғуларингизда қандай ўзгаришлар рўй бериши мумкин?

3) қандай шароитда коррекция мақсадига эришиш Сиз учун муҳим, қандай шароитда эса бунга зарурият йўқ?

4) ушбу мақсадга эришишингиз учун Сизга нима (қандай шароит, восита ва шу кабилар) керак?

5) нима сабабдан Сиз бу натижага илгари эришмагансиз?

6) Сиз мақсадга эришсангиз нима содир бўлади-ю, эришмасангиз нима содир бўлади?

7) мақсадга эришиш Сизнинг умидларингизни оқлайдими?

Муаммони рационаллаштириш фазаси тушунтирувчи индидуал суҳбат жараёнида амалга оширилади. Суҳбат тарбияланувчи учун тушунарли бўлган шаклда, унинг фаолияти учун зарур бўлган маънавий-ахлоқий фазилатларнинг аҳамияти, бу фазилатларни шакллантириш йўллари ва воситалари тўғрисида маълумот беради, унинг шахсида шу фазилатларнинг шаклланганлик даражалари муҳокама қилинади ҳамда мавжуд муаммоларни бартараф қилишнинг турли йўллари биргаликда таҳлил қилиниб, уларнинг ичидан энг мақсадга мувофиғи танлаб олинади. Бунда тарбияланувчининг ўзини баҳолашига алоҳида эътибор қаратиш муҳим аҳамиятга эга бўлади. 

Ушбу босқичда муаммони таҳлил қилиш босқичидаги саволлар қисман такрорланиши мумкин. 

Тарбияланувчининг ўзига хос хусусиятларини ҳисобга олган ҳолда коррекция шакл ҳамда методларини танлаш ва ўтказиш. Ушбу босқичда тарбияланувчида, махсус алгоритмлаштирилган машқлар асосида муҳим маънавий-ахлоқий кўникмалар шакллантирилади ва ривожлантирилади. Бунда ролли ўйинлардан фойдаланган ҳолда, турли ижтимоий вазиятларда шахсга ўзини тутиш, атрофидагилар билан муносабатларни ташкил қилиш ўз фаолиятини режалаштириш ва ўзини бошқариш масалалари кўрилиши мумкин.

Одатда, тарбиявий коррекцион фаолият амалиётида, гуруҳли мунозара ҳамда кичик гуруҳлар билан ишлаш, амалий топшириқлар ва индивидуал машғулотлар шаклида ўтказилиши нисбатан кўпроқ кузатилади. Ушбу тарбиявий иш шакллари ҳар бир педагог учун ниҳоятда таниш бўлиб, педагогик фаолият жараёнида кўп қўлланилади. 

Бунда энг асосий тамойил – гуруҳдаги тарбияланувчилар учун коррекция қилиниши кўзда тутилган муаммонинг ягоналигидир. Акс ҳолда коррекциянинг гуруҳли шаклда уюштирилишининг самарадорлиги камайиб, тарбияланувчилар учун зерикарли тадбирга айланиб қолиши мумкин. Тарбиявий коррекцион фаолиятнинг ўзига ҳосликларидан келиб чиққан ҳолда икки гуруҳ методлар – маълумот берувчи методлар ва интерфаол методлардан фойдаланилади.

Коррекция жараёнида баҳс-мунозараларни ўтказиш мавзулари одоб-ахлоқ, маънавият ва маданият йўналишларида (масалан, “Менинг ҳаётда тутган ўрним”, “Одоб-аҳлоқли, маданиятли бўлишим учун нима қилишим керак?”, “Соғлом турмуш тарзи биз ёшларни гиёҳвандлик ва ахлоқсизликдан ҳимоя қилади”, “Соғлом турмуш тарзини шакллантириш – баркамол авлод пойдеворидир” ва ҳ.к.) бўлгани максадга мувофиқ.

4.3. Тарбиявий коррекцион ишнинг 

якуний фазаси

Тарбиявий коррекция ишининг якуний босқичида қуйидаги ишлар бажарилиши керак бўлади:

1) тарбияланувчида шакллантирилган компенсатор механизмлар мустаҳкамланади;

2) тарбияланувчида шаклланган маънавий-аҳлоқий фазилатларни англанганлик даражаси аниқланади; 

3) тарбияланувчининг хулқ-атвори ва фаолияти жараёнида унда шакллантирилган фазилатларнинг намоён бўлиши кузатилади;

4) тарбияланувчининг маънавий-аҳлоқий фазилатларида содир бўлган ўзгаришларни аниқлаш мақсадида қайтадан ташхис ўтказилади; 

5) зарур бўлган ҳолларда, кутилган натижага умуман ёки қисман эришилмаса, такроран тарбиявий коррекция иши режалаштирилади ва ўтказилади.

Тарбиявий коррекция ишининг натижаси, кўп жихатдан тарбияланувчи шахсини ўрганиш ва ташхис қилиш, тарбиявий тадбирларни тўғри режалаштириш ва ташкил қилиш, тарбияланувчида тарбиявий мобилликни шакллантиришга боғлиқ бўлади. Нейропедагогика ва психодиагностика имкониятларидан фойдаланиш эса тарбиявий коррекциянинг самарадорлиги янада оширишга хизмат қилади. 

5. ЎҚУВЧИ-ЁШЛАРНИНГ ТАРБИЯЛАНГАНЛИГИНИ

ТАШХИС ҚИЛИШ 

Тарбиявий коррекцион фаолият – тарбиячи-педагогнинг таълим муассасасида ўқувчи-ёшлар билан тарбия жараёнини самарали ташкил этишга тизимли ёндашган фаолияти бўлиб, тарбияланувчиларнинг ижтимоий ва касбий фаолияти самарадорлиги учун зарур бўлган фазилатларни шакллантиришга йўналтирилган. Тарбиявий коррекцион фаолиятни тизимли амалга ошириш коррекция жараёнида содир бўлаётган барча ўзгаришларни тарбиячи томонидан ташхис қилиб борилиши, зарур бўлган ҳолларда тарбияланувчида  маънавий-ахлоқий фазилатларларнинг шаклланиш ва ривожланиш жараёнига педагогик таъсир қилиш орқали режалаштирилган натижаларга кафолатли эришишни таъминлайди. 

5.1. Тарбиявий коррекцион фаолият тизимида 

педагогик ташхиснинг тутган ўрни

Ҳозирги кунда жамиятимизда инсонларнинг бир-бирига нисбатан бепарволиги, маънавиятсизлик, эҳтиёткорлик ва диққат билан муомола қилмаслик ҳоллари ҳам учраб туради. Шунинг учун болаларда ёшликдан шахслараро муносабатларда  хушмуомалалик ва мулойимликни, бошқаларга нисбатан инсонпарварлик ва эзгуликни, ўз фуқаролик бурчларини бажаришда эса масъулиятлилик ва меҳнатсеварликни тарбиялаш педагогика фанининг ўта муҳим масалалардан бири ҳисобланади. Шу сабабли баркамол шахсни тарбиялашда ўсмирлар тарбиясида маънавий-ахлоқий сифатларни шакллантириш масаласига алоҳида эътибор қаратиш ва бу фазилатларнинг ривожланиш жараёни самарадорлигини ошириш мақсадида ўзига ҳос бир усуллар ёрдамида “ўлчаб” бориш муҳим аҳамият касб этади. 


Ўзига ҳос бўлган усуллар ёрдамида шахсда у ёки бу сифатларнинг шаклланганлик даражаларини аниклаш ва муайян киматларда бахоланган педагогика фанида шахснинг тарбияланганлигини статистик маълумотларни туплаш, маълумотларни кайд етиш, динамика, тенденцияларни аниклаш, вокеликни кейинги ривожини тахмин килиш ташхис килиш дейилади.Шахс тарбияланганлигини ташхис қилиш муаммоси қадимдан кўпчилик файласуф-олимлар учун қизиқиш уйғотган бўлиб, ҳанузгача психологлар учун ҳам, педагоглар учун ҳам тўлиқ тадқиқ қилинмаган соҳалигича қолмоқда.


Психологлар дастлаб боланинг интелектуал ривожланиш даражасини аниқлаш учун ташхис қилдилар (К.Н.Корнилов, М.А.Сикорский, В.Штерн), кейинчалик эса унинг тўлақонли психик ва шахс сифатида шаклланишини ўргандилар (узбек олимларидан Абу Али ибн Сино, Абу Райхон Беруний, Абу Наср Фаробий, Махмкуд Кошгарий, чет эл олимларидан Л.А.Венгир, З.И.Калмикова, Т.Д.Морсинковская, Н.И.Непомняшая, Н.Ф.Тализина, Д.Б.Эльконин ва бошқалар).


Педагогика фанида ташхис таълим жараёнида қўлланилаётган ўқитиш усулининг қай даражада маъқул эканлигини аниқлаш учун қўлланилиб келган (узбек олимларидан Абу Али ибн Сино, Абу Райхон Беруний, Абу Наср Фаробий, чет эл олимларидан К.Н.Бухгольц, П.А.Шеварев) бўлиб, кейинчалик эса тарбия жараёнинг натижасини аниклаш мақсадида фойдаланила бошлади.


Сўнгги йилларда педагогик ташхис ёрдамида ўқувчи-ёшлар  тарбияси муаммоларини ўрганиш бир қатор олимларнинг илмий ишларида қуйидаги муаммолар тадқиқ қилинган: ўқувчи шахсини маънавий тарбияланганлиги омилларини аниқлаш, миқдор ва сифат кўрсаткичлари ва уларнинг турларини аниқлаш;  ўқувчининг маънавий-аҳлоқий тарбияланганлик даражасини аниқлаш; ўқувчининг маънавий тарбияси ва уни аниқлаш усулларини ишлаб чиқиш ва қўллаш каби муаммолар тадкик килинган.


Мазкур фаслда ўқувчиларнинг тарбияланганлигини тадқиқ қилишдаги М.И.Шелова томонидан таклиф қилинган методлардан (қаранг: 1-илова) фойдаланган ҳолда ўрта ва ўрта махсус таълим мусассасаси ўқувчиларининг тарбияланганлик даражасини ўрганиб, олинган натижаларни тахлил қилдик. Шахснинг хулқ атвори ва жамоада ўзини-ўзи бошқаришига қараб тарбияланганлигининг уч даражасини (юқори, ўрта, паст) аниқлаш мумкин бўлади.

Тарбияланганликнинг зидди бўлмиш тарбиясизлик тўғрисида ҳам таклиф қилинган методлар ёрдамида олинган натижаларга асосланган ҳолда фикр юритиш мумкин. Бунда, тарбиясиз ёки яхши тарбияланмаган шахс хулқ-атвори ўзининг салбий йўналиши билан тавсифланиб, педагогик таъсирлар остида қийинчилик билан ўзгариши мумкин. Бундай тарбиясиз кишида ўз-ўзини бошқариш ва шакллантириш, масъулият каби фазилатлар  етарлича ривожланмаган бўлади. 


Тарбиялиликнинг паст даражаси – ижобий хулқ-атворнинг сустлиги ва нотурғунлиги билан намоён бўлиб, катталар ва турли бошқа ташқи омиллар таъсирида бошқарилади, ўз-ўзини бошқариш 

хамда шакллантириш эса вазиятга қараб амалга оширилади.


Тарбияланганликнинг ўрта даражаси учун шахс хулқ-атворида мустақиллик, ўз-ўзини бошқариш ҳамда шакллантиришнинг намоён бўлиши хос бўлиб, жамоа эҳтиёжлари тўлиқ ҳисобга олинмайди.


Тарбияланганликнинг юқори даражаси шахс фаолияти ва ижтимоий муносабатларида турғун, ижобий мустақиллик кўринишига эга бўлиб, жамоа манфаатлари ва фукаролик бурчлари ўз аксини топган бўлади.

Шундай қилиб, тарбия жараёнида режалаштирилган натижаларга эришиш учун тарбияланувчиларда турли маънавий-ахлоқий фазилатларнинг шаклланиш даражасини тезкор баҳолаш – ташхис қилиб бориш зарур бўлади. Бу шартнинг бажарилиши коррекция жараёнида тарбиячи томонидан тарбияланувчига қилинаётган педагогик таъсирнинг қай даражада самарали эканлигини кузатиб, зарур бўлганда коррекция дастурига ўзгартиришлар киритиш имконини беради. Ушбу ҳолни ижтимоий-психологик адабиётларда “акс алоқа” ёки “тескари алоқа” деб ҳам юритилади.

5.2. Ўқувчи-ёшларни педагогик ташхис қилишнинг  мазмуни ва моҳияти 

Шахснинг тарбияланганлик даражасини аниқлаш ниҳоятда мураккаб муаммо бўлиб, ушбу муаммо педагогика фанида ҳанузгача ўзининг тўлиқ ечимини топмаган. Тарбияланувчи-ёшларнинг тарбияланганлигини “ўлчаш” мақсадида мезонларни аниқлашга педагогика фани эндигина яқинлашиб келмоқда. Ҳозирги кунда шахснинг тарбияланганлик даражасини ўрганиш, олинган натижаларни аниқлаш ҳамда таҳлил қилишга қаратилган изланишлар аниқ натижалар олишга ҳамда бу муаммо юзасидан узил-кесил хулоса чиқаришга тўлиқ имкон бермаяпти. 

Замонавий педагогика фанида таълим ва тарбия жараёнини яхлит тизим деб қаралиб, бунда ушбу тизимнинг ўзаро боғлиқ бўлган элементлари сифатида мақсадлар (таълимий, тарбиявий, ривожлантирувчи), мазмун, иш фаолиятининг метод ва шакллари, тарбиячи ва тарбияланувчи билан бирга тарбиянинг шу каби бошқа объектлари ҳам киради. 

Тарбияга инновацион ёндашув тарбияланувчиларга таълим бериш ва уларни тарбиялаш жараёнини технологиялаштиришни, яъни таълимнинг ҳар бир босқичини қандай ташкил қилиш, мақсад, олинадиган натижани – тарбияланувчиларда шаклланадиган билим, кўникма ва малакаларни олдиндан режалаштириш ва мақсадга эришишни тушунишимиз мумкин. 

Таълим жараёнида ҳар бир ўқитувчи-педагогнинг фаолиятига технологик нуқтаи назардан қарайдиган бўлсак, бу харакатлар алгоритмини ажратиб олишимиз мумкин бўлади, яъни:

1. тарбияланувчиларни ўрганиш ва уларни тарбиялаш мақсадини аниқлаш;

2. тарбияланувчиларни тарбиялашнинг мақсад ва вазифаларини аниқлаш;

3.  тарбиявий тадбирларни босқичма-босқич режалаштириш.
4.  режалаштирилган тадбирларни амалга ошириш;
5.  бажарилган иш натижаларини таҳлил қилиш ҳамда баҳолаш;
6.  қўйилган мақсадга эришилган бўлса, янги вазифаларни белгилаш ҳамда уларни амалга оширишга киришиш.

Албатта кўпчилик педагоглар айнан мана шу алгоритм асосида фаолият юритадилар. Аммо ўқув йили ўртасига келиб “Тарбияланувчилар билан таълим-тарбиявий ишларни энди қайси йўналишда олиб бориш керак ҳамда бу ишда нимага кўпроқ урғу бериш зарур?” деган савол туғилади. Бу вақтда, асосан, дарсдан ташқари тадбирлар, экскурсиялар, кечалар уюштириш ҳақида кўпроқ қайғуриб, тарбияланувчиларимиз қандай эдилар-у, қандай бўлдилар, уларни қандай бўлишларини биз ҳоҳлар эдик. Баъзи ўқитувчиларнинг фикрига кўра, тарбияланувчиларни деярли ҳар куни кўриш, улар билан мулоқот қилишнинг ўзи тарбиячига тарбияланувчини яхши тарбиялаши учун зарур бўлган маълумотларни бермайди
.

Кўп ҳолларда ўқитувчиларга, тарбияланувчилар билан уларнинг муносабатлари яхшидек туюлиб, ҳамма нарса методика нуқтаи назардан тўғри амалга ошираётганидек туюлади. Шу билан бирга тарбия жараёнидаги камчиликлар ва нуқсонлар ўқитувчиларнинг ўз тарбияланувчиларини етарли даражада яхши билмаганликлари сабабли содир бўлади. 

Бунда “тарбияланувчиларни тарбияланганлигини билиш” деганда нимани тушуниш керак? Тарбияланувчиларни тарбияланганлигини билиш нима учун зарур? Тарбияланувчиларни тарбияланганлигини билиш ўқитувчига ва жамиятга нима бериши мумкин? 

Ушбу масалага назарий жиҳатдан ёндашадиган бўлсак, “ташхис” деганда тиббиётда авваллари “диагноз” деб аталиб, инсон саломатлиги ҳолатига нисбатан, унда мавжуд бўлган касаллик махсус тадқиқот асосида бериладиган тиббиёт хулосаси тушунилар эди (С.И.Ожегов)

Ҳозирги кунда “ташҳис” (“диагностика”) тушунчаси бизга анча таниш бўлиб қолди. Биз бу сўзни врач кўригига борганимизда даволашдан олдин бўладиган муолажа айнан ташхис эканлигини тушунамиз. Бундан ташқари, ишлаб чиқаришда чилангарлар, автоуловларнинг усталари ҳам машина ёки механизмларни таъмирлашдан олдин ташҳис ишларини амалга оширадилар. 

Диагностика сўзи (юнон. «диа» - шаффоф ва «гнозис» - билим) – ўрганилаётган объект ёки жараёнга оид кутилаётган маълумотни олдиндан олишнинг умумий йўллари маъносини беради
. Ташхис (диагностика) деганда организмнинг, машинанинг ёки ҳар қандай мураккаб тизимнинг ишлашини ўрганишга айтилади
. Нотўғри қўйилган ташхис нафақат мутахассиснинг барча ҳаракатларининг бекор кетишига сабаб бўлади, балки мавжуд муаммони бартараф қилиш имкониятини йўққа чиқариб, бошқа, янада оғирроқ муаамони юзага келтириши мумкин
.

Тарбияланувчиларда ижобий фазилатларни шакллантиришни ташхис қилиш ҳамда коррекция қилиш (тузатиш) жараёнлари қуйидаги тартибда амалга оширилиши мумкин:

1. ёшларнинг тарбияланганлигини, яъни улардаги фазилатларнинг шаклланганлик даражаларини ташхис методлари ёрдамида аниқлаш;

2. маълум вақт давомида тарбияланувчиларда зарур фазилатларнинг шаклланганлик динамикасини ўрганиш;

3. олинган ташхис натижаларига асосан тарбияланувчилар учун тарбиявий тадбирларни самарали ташкил қилишга оид тавсиялар тайёрлаш;

4. тарбияланувчилар билан, педагогик коррекция шакл ва методларидан фойдаланган ҳолда, тарбиявий тадбирлар режасини тузиш ва ўтказиш;

5. тарбиявий тадбирлар таъсирида содир бўлган ўзгаришларни қайта ташхис қилиш ва фазилатларнинг ривожланиш истиқболини аниқлаш;

6. янада ривожлантириш мақсадида, иқтидорли тарбияланувчиларни аниқлаш;

7. доимий равишда тарбиячи назоратига олиниши керак бўлган, “хатарли гуруҳ”га кирувчи тарбияланувчиларни аниқлаш.

Педагогик ташхиснинг мазмуни – таълим-тарбия жараёнининг самарадорлигини тарбияланувчиларнинг таълим олганлик ва тарбияланганлик даражаларинг ҳамда ўқитувчиларнинг касбий маҳорати даражаларини ўзгариши асосида аниқланади. Педагогик ташхиснинг мазмунини унинг предмети ҳам белгилайди, яъни тарбиянинг мақсад ва вазифалари асосида кимни тарбиялаш; уни қандай тарбиявий вазиятларда тарбиялаш; бундай вазиятларда ким нима қилиши ва қандай вазифаларни бажариши керак; тарбиячи қандай метод, восита ва усуллар орқали тарбияланувчиларга таъсир қилиши керак
.

Тарбияланувчиларнинг тарбияланганлигини ташхис қилиш таълим ва тарбия жараёнида амалга оширилади. Баъзи педагог-ўқитувчилар ўз тарбияланувчиларини ўрганишлари учун ҳеч қандай махсус тадқиқотларнинг кераги йўқ, деб ҳисоблайдилар. Бироқ масалага бундай ёндашиш ўқитувчиларга ўз тарбияланувчилари тўғрисида фақатгина юзаки маълумотларга эга бўлишларини таъминлаши мумкин. 

Аксарият ҳолларда тарбиячилар ўз тарбияланувчиларига уларда илгари шаклланиб қолган фикрлар ҳамда содир бўлган воқеалар асосида баҳо берадилар, тавсифлайдилар. Баъзи ҳолларда уларнинг баъзиларини ноҳақ равишда “тарбияси қийин” тарбияланувчилар қаторига киритиб қўйишлари ҳам мумкин. 

Шахс жамиятда яшайди ва ривожланади. Шу боис тарбияланувчининг тарбияланганлигини ташхис қилишда нафақат тарбияланувчининг ўзини, балки унинг яқин ижтимоий муҳитини ҳам ҳисобга олиш зарур бўлади.

Педагогик ташхис объекти – тарбияланувчи шахси бўлиб, у умумий ва индивидуал кўрсаткичларга (параметрларига) эга. 

Фазилатлари бир ҳил шаклланган одамлар мавжуд эмас, шу сабабли ташхис қилишда шахс маънавий дунёқарашининг бутун мураккаблигини ҳисобга олиш зарур. Бола мактабга келган вақтидаёқ ўз индивидуал хусусиятларига эга бўлади, акс ҳолда педагогик ташхис ўз маъно ва мазмунини йўқотган бўлар эди. Аммо, педагогик ташхисда тарбияланувчиларни бир-биридан фарқ қилувчи айнан шу индивидуаллик ўрганилади, деб ҳисоблаш ҳам нотўғри бўлади. Чунки ҳар бир ўзига ҳослик бу инсон психикасидаги оддий хусусиятларнинг такрорланмас комбинациясидир.

“Ҳар бир конкрет тарбияланувчида нимани ташхис қилиш керак?” деган саволга жавоб бериш учун барча тарбияланувчиларнинг таълим олганлик ва тарбияланганлик мезонларини аниқлаб олиш керак. Ана шундай мезон сифатида баркамол шахс моделини олиш мумкин. Чунки бу моделга асосан инсон аҳлоқий, жисмоний, ақлий, меҳнат ва эстетик тарбияланганликнинг ўзаро уйғун муносабати жараёнида шаклланади.

Бироқ тарбия бу ҳамиша ҳам ривожланиш дегани эмас. Тарбиянинг турли таркибий қисмлари – бу шаклланаётган шахсга нисбатан турли педагогик таъсир йўлларидир. Уларнинг биргаликдлаги таъсири шахсни баркамол инсон бўлиб етишишини таъминлайдими, ёки йўқми – бу ҳақда аниқ бирор нарса дейиш бирмунча мушкул, чунки  бир хил ақлий, жисмоний, эстетик, аҳлоқий шаклланган инсонлар мавжуд эмас.

Хар бир инсоннинг қобилиятлари турлича бўлиб, кимдир меҳнатсеварлик жиҳатидан тезроқ ривожланса, бошқа биров – ахлоқий-эстетик томондан улкан мувафаққиятларга эришиши мумкин. Педагогик ташхиснинг моҳияти – тарбияланувчилардаги айнан мана шу иқтидорни аниқлаб, уларни комил инсон бўлишлари учун ёрдам беришдан иборат.

Кўпчилик ташхис методикаларида ўқитиш сифати “педагогик фаолият самарадорлиги мезони” билан белгиланади. Бунда унинг мазмуни, йўналганлиги, тарбиявий таъсирнинг сифати назарда тутилади. 

И.П.Подласый
, Л.М.Фридман ва К.Н.Волковнинг
 таъкидлашича, тарбияланувчиларни бундай ташхис қилиш етарлича самара бермас экан. Тадқиқотчиларнинг фикрига кўра, тарбияланувчининг тарбияланганлиги педагогик фаолиятнинг энг асосий кўрсаткичи бўлиб хизмат қилади.

Демак, педагогик ташхиснинг объекти ва асосий йўналишини белгилаб олгандан сўнг, педагогик фаолият сифатини баҳолаш мезонини аниқлаб олиш зарур бўлади. Бундай мезон сифатида таълим муассасасида тарбияланувчилар билан олиб борилаётган таълим-тарбиявий ишлар, педагогик фаолият, унинг қандай шароитда олиб борилаётгани, тарбияланувчиларга қилинаётган таъсир учун танланган энг самарали шакл ва методлар, технологиялар ва асосийси, бу таъсирлар натижасида тарбияланувчиларда бўлаётган ижобий ўзгаришлар ҳамда ўқитувчиларнинг педагогик маҳорати, тарбиявий тадбирларнинг таълим тизими билан узвийлиги кабиларни белгилаб олиш мумкин. 

Тарбияланувчиларда маънавий-ахлоқий фазилатларни ташхис қилишнинг хозирги кундаги холатини аниқлаш мақсадида, педагогик коллеж педагог-ўқитувчилари таркиби ичида социологик сўров ўтказилганида биз учун қуйидаги саволлар муҳим илмий ва амалий ахамият касб этди.

1. Тарбияланувчиларни ташхис қилиш таълим муассасасида қатъий режа асосида амалга ошириладими?

2. Педагогика коллежи тарбияланувчиларининг тарбияланганлик даражасини ташхис қилишда қайси методларни афзал кўрасиз?

3. Тарбияланувчиларни ташхис қилишда коллежнинг барча ўқитувчилари зарур билим, кўникма ва малакага эгами?

4. Педагогик меъёрдан оғишган тарбияланувчиларни ташхис қилиш натижалари улар билан тарбиявий ишлар ташкил қилишда қўлланиладими?

5. Тарбияланувчиларини ташхис қилишда қайси методлар самарали, деб ҳисоблайсиз?

6. “Педагогик ташхисга интеграл ва мажмуавий (комплекс) ёндашув” деганда нимани тушунасиз?

Тадқиқотимизга педагогик коллежнинг ўқув гуруҳлари мураббийлари (2009 йил, 25 нафар) жалб қилиниб, уларнинг 32 фоизи тарбияланувчиларни ташхис қилишда асосан ўқув-хужжатларини ўрганиш методидан фойдаланишларини, 12 % - тарбияланувчилар билан индивидуал суҳбат ёрдамида, 18% респондентлар эса асосан дидактик тестлардан фойдаланишларини маълум қилдилар (2-жадвал). 

2-жадвал

Ҳозирги кунда ўқувчиларни педагогик ташхис қилишда 

фойдаланиладиган асосий  методлар
	№
	Методлар
	Сўров натижаси 

(% ҳисобида)

	1.
	Ўқув-хужжатларини ўрганиш
	32

	2.
	Тарбияланувчилар фаолиятини кузатиш
	12

	3.
	Сўровномалар (анкеталаштириш)
	

	3-а
	Фан ўқитувчилари фикри
	14

	3-б
	Тарбияланувчилар ота-оналари фикри
	8

	3-в.
	Тарбияланувчилар фикри (социометрия) 
	 8

	4.
	Дидактик тестлар
	18

	5. 
	Тарбияланувчилар билан индивидуал суҳбат
	12

	6. 
	Психологик тестлар
	6


Респондентларнинг фақатгина 6 фоизи ташхис жараёнида психологик тестлардан фойдаланишларини, 12 фоизи эса, тарбияланувчилар фаолиятини таълим-тарбия жараёнида кузатишни маъқул кўришларини билдирдилар. 

1-расм. Ҳозирги кунда тарбияланувчилар хулқини ташхис қилишда фойдаланилаётган методлар

Ўқитувчиларнинг 30 фоизи тарбияланувчиларни ташхис қилишда сўровномалардан фойдаланишларини ва бунда уларнинг 14 фоизи – фан ўқитувчилари фикри асосида, ҳар бири саккиз фоиздан - ота-оналарнинг фикрини билишга ҳамда тарбияланувчилар орасида социометрик тадқиқот олиб боришини таъкидлаган.

Юқоридагилардан кўриниб турибдики, касб-ҳунар коллежи педагог-ўқитувчиларининг фикрига кўра, тарбияланувчиларда маънавий-ахлоқий фазилатларнинг шаклланганлик даражасини, уларнинг хулқ-атворини ташхис қилишда, асосан ўқув ҳужжатларини ўрганиш (32 %) ҳамда дидактик тестлар ёрдамида педагогик ташхис қўйилар экан (1-расм). 

Тадқиқот натижасида олинган жавобларга асосан қуйидаги ҳулосаларга келдик: ҳозирги вақтда таълим муассасаларида тарбияланувчиларни тарбияланганлик даражасини ташхис қилиш “қониқарли” даражада олиб борилмоқда. Ёшларда инсоний  фазилатларнинг шаклланганлик даражасини ташхис қилиш натижаларидан улардаги мавжуд камчиликларни тузатиш ҳамда юксак маънавиятли шахсни тарбиялашда самарали фойдаланиш мумкин.

5.3. Тарбияланувчиларни педагогик ташхис қилиш 

методларининг таснифи
Тарбиявий коррекцион фаолиятда тарбияланувчиларни тезкор ташхис қилишда педагогиканинг турли тадқиқот методларидан фойдаланиш мумкин. Маълумки педагогик фаолиятда педагогик ташхиснинг қуйидаги жихатларини ажратиш мумкин:

· ўрганиш – маълумот йиғиш, таққослаш, интерпретация қилиш, таҳлил қилиш;

· башорат (прогноз) қилиш;
· ташхис натижаларини тарбияланувчиларга етказиш.
Ўрганиш – алохида тарбияланувчи ёки тарбияланувчилар гуруҳи фаолияти сабабларини (мотивларини) ўрганишга қаратилмоғи лозим. Бунда фақатгина далилларни қайд қилиш ҳолатлари ўрганишнинг самарадорлигини камайтириб юборади. 

Башорат (прогноз) қилиш – ташхис ёрдамида олинган натижалар таҳлили орқали шахснинг яқин (баъзан эса узоқроқ) келажакда, у ёки бу вазиятларда (масалан, экстермал ҳолатларда, ностандарт вазиятларда) ўзини тутиши ва хулқида кузатилиши мумкин бўлган ўзгаришлар ўз аксини топиши мумкин. Шу сабабли, тарбиявий тадбирларни режалаштиришда ташхис натижалари ҳисобга олинса юқори самарага эришиш мумкин.

Ташхис натижаларини тарбияланувчиларга етказишдан асосий мақсад - муаммо ёки бола ҳулқидаги камчилик, нуқсонни келтириб чиқарувчи сабабни аниқлаш ва унга нисбатан чора-тадбирларни биргаликда белгилаш мақсадида амалга оширилади. Бу тарбияланувчининг мотивацион-қадриятлари тизимига ижобий таъсир қилиши мумкин. Баъзи ҳолларда, вазиятга қараб, тарбиячилар тарбияланувчиларга ташхис натижаларини маълум қилмасдан тарбиявий тадбирларни белгилашлари мумкин. 

Тарбияланувчиларни таълим муассасасида ташхис қилишда фойдаланиладиган методлар ноэкспериментал, миқдорий ўлчаш, экспериментал ҳамда шакллантирувчи методлар  гуруҳларига бўлинади
.

5.3.1. Педагогик ташхиснинг ноэкспериментал 

методлари
Бу гуруҳга анкеталаштириш, фаолият махсулотлари таҳлили, кузатиш ҳамда суҳбат методлари киради. Ушбу гуруҳга кирувчи методлар тарбияланувчида у ёки бу педагогик ва психологик хусусиятнинг бор ёки йўқлигини аниқлаш мақсадида қўлланилади. 

Ноэкспериментал методлар, кўп ҳолларда,  тарбияланувчилар билан бирламчи танишиш, улар тўғрисида дастлабки  маълумотлар йиғиш мақсадида қўлланилади. Бу методларни узоқ вақтли ўзгаришлар жараёнини кузатиб бориш тарзида хам  ҳам қўллаш мумкин.

Анкеталаштириш (французча «текшириш» маъносини билдиради)  – маълум бир кетма-кетлик  асосида, мақсадли йўналтирилган равишда ва маълум тартиб асосида қўйилган саволлар ёки тасдиқлар мажмуаси бўлиб, улар очиқ ёпиқ ёки аралаш турларга бўлинади. Агар жавоблар вариантлари олдиндан берилган бўлса, бу ёпиқ анкета дейилади. Жавоблар вариантлари берилмаган бўлиб, респондент ўзи эркин равишда жавоб бериши мумкин бўлса, бу очиқ анкета дейилади.

Сўровнома – анкета усули яратилган илмий фаразнинг янгилигини билиш, аниқлаш, ўқувчиларнинг якка ёки гуруҳли фикрлари, қарашларини, қандай касбга кизикишларини, келажак орзу истакларини билиш ва тегишли хулосалар чикариш, тавсиялар бериш мақсадида ўтказилади.

Анкеталаштиришда респондентлар саволларга имкон қадар ўз ахлоқий сифатларини бахоламасликларига харакат қилиш керак. Саволлар тўғридан-тўғри берилиши анкеталаштиришнинг самарадорлигини тушириб юбориши мумкин. Бундан ташқари, хар бир респондент ўзига баҳо беришда камчиликларини яшириб, унинг жавобларида самимийлик камайиши мумкин. Бу ҳам, ўз ўрнида, анкеталаштириш самарадорлигига салбий таъсир қилади. 

Фаолият натижаларини таҳлил қилиш – иншо, диктант, турли назорат ишлари ёки расм каби тарбияланувчиларнинг дарс ва дарсдан ташқари фаолиятда бажарган ишларини ўрганиш ўқитувчига уларнинг тафаккури, ишга муносабати, озодалиги каби қатор фазилатлари, билим ва кўникмаларининг шаклланганлиги тўғрисида хулоса қилиш имконини беради.

Кузатиш – педагогик амалиётда қўлланиладиган усулларнинг энг асосийларидан биридир. Кузатиш илмий бўлиши учун у қуйидаги талабларга жавоб бериши керак:

1. Мақсадга йўналганлик – кузатиш умуман тарбияланувчига нисбатан эмас, балки унинг аниқ бир фазилатларини намоён қилишини ўрганишга қаратилган бўлиши керак.

2. Режалаштирилганлик – кузатиш бошланишига қадар педагог ўз олдига вазифаларни аниқ қилиб қўйиши (нимани кузатиш?), кузатиш муддати ва воситалари, айнан қандай фазилатларнинг намоён бўлишини, йўл қўйилиши мумкин бўлган хатоликлар ва уларни олдини олиш ёки бартараф қилиш имкониятлари, кутилаётган натижа.

3. Мустақиллик – кузатиш мустақил равишда олиб борилиб, қўшимча вазифа кўринишида қўйилган бўлмаслиги керак.

4. Табиийлик – кузатиш тарбияланувчи учун табиий шароитда олиб борилиши зарур.

5. Тизимлилик –кузатиш фақат тўғри келиб қолганида эмас, балки қатъий режа асосида олиб борилиши керак.

6. Объективлик – ўқитувчи ўзи кўришни хохлаган нарсасини эмас, балки объектив далилларни кўриши керак.

7. Қайд қилиш – натижалар кузатиш давомида, ёки кузатиш тугаши биланоқ қайд қилиниши зарур.

Мазкур усул таълим-тарбия жараёнларининг амалдаги холати билан таништиради, уларнинг окибат-натижаларини билишга ёрдам беради ва шу аснода яратилган янги кашфиётлар учун далиллар, омиллар йиғиш имконини туғдиради. 

Бу усул анча мураккаб бўлиб, назарда тутилган мақсад қандай амалга оширилганлигини аниқлаш, ўқитувчи ва ўқувчиларнинг ўзаро алоқалари, индивидуал фарқларни қиёслаш учун ҳам қўлланилиши мумкин. Мақсад асосида кузатиш маълумот режа асосида йиғилган далилларни таҳлил қилиш,  қиёслаш негизида ташкил этилсагина, самарали натижа беради.

Суҳбат тарбияланувчи билан бевосита мулоқот жараёнида зарур маълумотларни олдиндан тайёрланган саволлар орқали олиш имкониятини беради. Суҳбат нафақат тарбияланувчи, балки тарбияланувчи тўғрисидаги маълумотларни ўқитувчилар, унинг ота-онаси, гуруҳдаги бошқа тарбияланувчилар, яъни унинг яқин ижтимоий мухити билан хам ўтказилиши мумкин. Суҳбат тарбияланувчилар билан бирламчи танишиш мақсадида хам уюштирилиши мумкин.

Суҳбат нисбатан  стандартлаштирилган ёки эркин бўлиши мумкин. Стандартлаштирилган суҳбат қатъий регламент асосида, аниқ саволлар ёрдамида ўтказилади. Бу тарбияланувчилар жавобларини аниқ қайд қилиб бориш имконини бериб, натижаларни  ишлаш анча енгил кечади. Эркин суҳбат эса саволлар мазмуни олдиндан режалаштирилмайди, мулоқот анча эркин вазиятда ўтказилади, мўлжалдагига қараганда кўпроқ маълумот олиш имкони туғилади. Бироқ, бунда олинган маълумотларни ишлаш бирмунча қийинлашади.

Тадқиқотчи суҳбат олиб бориш учун уни керакли томонга йуналтира олиши, суҳбатдошининг руҳий ҳолатиги қараб суҳбат оҳангини ўзгартириши муҳим аҳамиятга эгадир. Суҳбат методидан ашхис жараёнида самарали фойдаланиш учун қуйидаги шартларнинг бажарилишига эътибор қаратилиши муҳим ҳисобланади:

1)  суҳбат учун олдиндан савол тузиш;
2)  ўтказиш вақти ва жойини белгилаш;
3)  суҳбат иштирокчиларининг сони ва касбларидан хабардор бўлиш;
4)  суҳбат учун қулай шароит ва эркин гаплашиш имконини яратиш;
5)  маҳмадона ва бачкана бўлмаслик;
6)  суҳбатдошнинг кимлигини, ҳарактер хусусиятини эсдан чикармаслик;
7)  суҳбат натижаларини зудлик билан таҳлил қилиш, қиёслаш, тегишли хулоса чикариш ва лозим бўлса кўшимчалар киритиш.
5.3.2. Ташхисни миқдорий ўлчаш методлари
Ушбу гуруҳга шкалалаштириш, баҳо шкалалари, аҳамияти ва муҳимлигига қараб фарқлаш (рейтинг) шкалалари, социометрик шкалалар ва тестлар киради. Ташхиснинг бу методлари гуруҳи шахсдаги у ёки бу фазилатни мавжудлигини қайд қилибгина қолмай, уни ўлчаш имконига хам эга. 

Шкалалаштириш ўлчаш методи бўлиб, психологик ходисаларнинг сифат кўрсаткичларини миқдор қўрсаткичларига айлантириш имконини беради. Шкалалаштиришнинг уч тури мавжуд.

Баҳо шкалалари фойдаланишнинг анча соддалиги билан фарқ қилади. Уларни математик ишлаш ва таҳлил қилиш мумкинлиги билан ажралиб туради. Масалан, ўқитувчи ва тарбияланувчи муносабатларини миқдорий ўлчашда қуйидаги бахо шкаласидан фойдаланиш мумкин:

1. Кескин салбий, агрессив (–2).
2. Бирмунча салбий (–1).
3. Бефарқ (0).
4. Бирмунча ижобий (+1)

5. Дўстона, самимий (+2)

Бунда шкаланинг хар бир бандини аниқ қилиб ёритиб бериш зарур бўлади.
Бахо шкалаларининг бошқа бир тури рейтинг бўлиб, бу республикамиз таълим муассасаларида тарбияланувчилар билимини баҳолашда кенг қўлланилмоқда. Ушбу метод педагогик ташхисда ташхисий ўлчаш методи бўлиб, бунда эксперт ва ҳакамлар томонидан шахснинг психик холатини ёки унда психик жараёнларнинг кечиши юзасидан фикр ва мулоҳазаларини йиғиш орқали амалга оширилади. Рейтинг малакали экспертларни  танлашга катта аҳамият беришни талаб қилади. 

Фарқлаш шкалалари алоҳида кўрсаткичларни ўзаро таққослаш орқали шаклланади. Кўрсаткичлар ахамиятига қараб қаторга кетма-кет жойлаштирилади. Фарқлаш асосида гуруҳ тарбияланувчиларининг у ёки бу сифатлари корреляцияси – икки ходиса ўртасидаги ўзаро боғлиқлик аниқланиши мумкин. Масалан, натижаларни тахлил қилишда  Спирменнинг фарқлаш корреляцияси коэффициенти формуласидан фойдаланиш мумкин:

Бунда n –  гуруҳдаги тарбияланувчилар сони. 

Социометрик шкалалар гуруҳ мураббийи учун ниҳоятда кенг қўлланиладиган метод бўлиб, гуруҳдаги тарбияланувчиларнинг ўзаро муносабатини, хар бир тарбияланувчининг ижтимоий гуруҳда тутган ўрнини аниқлашга ёрдам беради. Масалан, тарбияланувчиларга қуйидаги саволларни бериш мумкин: “Гуруҳда ким билан бир партада ўтиришни хоҳлар эдинг?”, “Кимни гуруҳ сардори бўлишга тавсия қилган бўлар эдинг?” ва шу кабилар. Тарбияланувчиларга биринчи, иккинчи, учинчи навбатда ўзлари маъқул деб ҳисоблаган жавобларини бериш тавсия қилинади. Ушбу сўров натижалари асосида матрица тузилиб, бир бирини танлаганлар доира ичига олиниши мумкин (қаранг: 3-жадвал ):

Шундан сўнг, алохида варақда социограмма чизилади. Танловлар сонига қараб лидерлар, эътибор марказига тушганлар ва эътибордан четдагилар аниқланиши мумкин. Бунда ким кимни танлагани кўрсатилиши лозим. 

3-жадвал 

Социометрик шкалалаштириш матрицаси

	№ п/п
	Ким танлади
	Кимни танлади

	
	
	1
	2
	3
	4

	1. 
	Азиза
	
	(
	(
	

	2. 
	Васила
	(
	
	1
	

	3. 
	Зухра
	(
	
	
	(

	4. 
	Лайло
	
	1
	(
	

	Танланганлар сони
	2
	2
	3
	1

	Бир бирини танлаганлар сони
	2
	1
	2
	1


Тестлаштириш – бу стандартлаштирилган метод бўлиб, алоҳида шахсларнинг турли фазилатларини ўлчаш имконини беради. Тест илмий инструмент бўлиб, экспертларнинг катта меҳнати натижасида яратилади. Тестлар айнан шу соҳа билан шуғулланувчи малакали психологлар ва педагоглар томонидан яратилади. 

Тестларда “тахминан”, “деярли”, “кўп холларда” каби ноаниқ тушунчалардан фойдаланиш тавсия қилинмайди, чунки хар бир инсон бундай ибораларни турлича тушуниши мумкин.

Педагогикада, асосан, тарбияланувчилар билимини ўлчашга, таълим муассасасига ўқишга киришга тайёрликни текширишга қаратилган дидактик тестлар, касбий таълимга тайёрликни ўлчашга қаратилган интеллект тестлари, диққат ва уни жамлашни ўрганишга қаратилган тестлар ҳамда ижтимоий тестлардан фойдаланилади.

Тестларни тузиш учун аниқ таълим-тарбиявий мақсадлар ифодалари, уларнинг тоифалари асос бўлади. Таълим муассасаларида тарбиячи ва фан ўқитувчилари томонидан таълим-тарбия жараёнида ишлатиладиган тестлар диагностик (ташхислаш) хусусиятига эга бўлиб, уларнинг натижаларига кўра кейинги педагогик жараён режалаштирилиши кўзда тутилади. Таълим муассасаларида ўқувчилар билан тарбиявий иш жараёнида тестлардан мунтазам равишда фойдаланиш тарбиявий коррекцион ишнинг асосий хусусиятларидан бири ҳисобланади. 

Тест саволарига жавоб бериш ёки тест топшириғини бажариш регламентлаштирилиши зарур бўлиб, бунда қуйидаги ўртача вақт параметрларига риоя қилиниши мақсадга мувофиқ ҳисобланади: математика – 65 мек., тиллар – 32 сек., ижтимоий ва табиий фанлар – 41 сек., терминларни билиш  - 20-25 сек., чизма ва схемаларни тушуниш – 90 сек., турли шаклларни тушуниш – 90-120 сек.

Тарбиявий коррекцион иш жараёнида тестлар тарбиячи томонидан режалаштирилган натижаларга эришишни таъминлайди. Тарбиячи тест топшириқларини турли шаклларда тузиши мумкин. Энг кўп ишлатиладиган шакллар: ёпиқ, очиқ, мувофиқликни ўрганиш, кетма-кетликни тартибга солиш, вазиятли топшириқларни бажариш ва ҳ. к.

Ёпиқ тест топшириқлари шарт ва жавоблардан иборат. Бундай вазифа “ёпиқ” деб аталишининг сабаби шундаки, синалувчи унга берилган жавоблардан энг тўғрисини танлаши керак бўлиб, у бошқа ихтиёрий жавобни бериш имкониятига эга эмас. Жавоб вариантлари тўрттадан ортиқ бўлиб, улардан фақат биттаси тўғри бўлиши шарт. Тўғри жавобни тасодифан топиш имкониятини имкон фадар пасайтириш тавсия қилинади. Тестларни тузишда унга жавоб бераётган синалувчи ўзининг бор билимларини ишлатиб, барча жавобларни бир чеккадан таҳлил қилишга интиладиган даражада мураккаб бўлишини таъминлаш зарур. Жавоблар мазмунан бир-бирига жуда яқин бўлиши, тўғри жавобни танлашнинг «юзаки» йўли бўлмаслиги керак. Масалан:
Педагогик ташхис: қандай имконият яратади?

А. Ўқувчилар билими ва кўникмасини баҳолаш

В. Ўтилган мавзунинг таянч ибораларини аниқлаш.

С. Ўқувчиларнинг касбий  малакасини ташхис қилиш

Д. Ўқувчилар билимини  баҳолаш

Жавоб: А.

Ўқувчи-ёшларни педагогик ташхис қилиш мақсадида ёпиқ тестларни компьютерли ўқитиш технологиялари ёрдамида қўллаш янада самарали натижа бериши мумкин.

Педагогик ташхис қилишда очиқ тест топшириқлари синалувчига ўз жавобини бериш имониятини беради. Бундай тестлар калит сўзи (сўзлар)  қолдирилган гап шаклида тузилади. Масалан:

1. Педагогик диагностика … имконият беради

Жавоб: Ўқувчилар билими ва кўникмасини баҳолашга
2. Очиқ тестлар деб ___________ қолдирилган, жавоб вариантлари берилмаган топшириқларга айтилади.

Жавоб: калит сўзи

Мувофиғини қўйиш тест топшириқлари бир мажмуа элементларининг иккинчи мажмуа элементларига мослиги ўрнатилади. Масалан:

Педагогик технологиянинг афзаллиги:

А. Ўқитишнинг режалаштирилган натижаларига кафолатли эришиш;

В. Ўқув мақсадларини ишлаб чиқиш;

С. Ўқув жараёнини ифодалаш;

D. Ўқитиш натижаларини баҳолаш;

Жавоб: А.

Кетма-кетликни тартибга солиш тест топшириқлари хатти-ҳаракатлар талаб қилинган алгоритмда (кетма-кетликда) бажарилишига оид билим ва режалаштиришга доир кўникмаларнинг мавжудлигини текшириш имкониятини беради. Жавоб беришда индексларни кетма-кетлик асосида берилиши талаб қилинади. Масалан: 

Тарбиявий коррекция ишининг тайёргарлик фазаси босқичларини кетма-кетлигини кўрсатинг:

A. Тарбиявий коррекция ишини ўтказишдан мақсад

B. Тарбиявий коррекция ишини ўтказишдан кутиладиган натижа
C. Тарбиявий коррекция ишини ўтказишга нисбатан тарбияланувчи(лар)нинг муносабати

D. Тарбияланувчи хулқида коррекцион ўзгаришлар бўлишига эҳтиёж 

E. Тарбияланувчи(лар)ни коррекциядан кутилаётган натижа билан таништириш 

F. Тарбиявий коррекция ишини баҳолаш мезонларини белгилаш 

G. Тарбиявий коррекция ишини ўтказиш учун моддий-техника базасини ўрганиш 

H. Тарбиявий коррекция иши мазмунини белгилаш 

I. Тарбиявий коррекцион иш натижаси ва мақсадига мувофиқ коррекця вазифаларини белгилаш 

J. Тарбиявий коррекция харитасини тайёрлаш
Жавоб: В, А, D, E, C, G, I, F, H, J. 

5.3.3. Педагогик ташхиснинг экспериментал

методлари

Педагогик ташхисда экспериментал методлар гуруҳи, асосан, тарбияланувчиларда кечаётган ёки кечиши мумкин бўлган психик жараёнларни тушунтириш мақсадида қўлланилади. «Эксперимент» сўзи лотинча «синаб кўриш», «тажриба қилиб кўриш» маъносини англатади. Экспериментал-тажриба ишлари асосан таълим тарбия жараёнига алоқадор илмий фараз ёки амалий ишларнинг татбиқи жараёнларини текшириш, аниқлаш мақсадида ўтказилади.

Экспериментал методларни қўллашда қуйидаги талабларга риоя қилиш муҳим ҳисобланади:

1)  ишнинг аниқ, илмий жихатдан асосланган фаразини аниқлаш ва кутилиши лозим бўлган натижа учун режа белгилаш лозим;
2)  илмий иш ёки педагогик фаолият учун аниқ объект белгилаш,  амалга ошириш борасида қўшимча усулларни аниқлаш;
3)  тажриба иши ўтказиш вақтини ва муддатини белгилаш;
4)  тажриба учун лозим бўлган асбоб-ускуна ва ҳоказоларнинг тайёр туриши; 

5)  эксперимент натижаларини зудлик билан таҳлил қилиш, тегишли хулоса чиқариш ва тавсиялар бериш керак.

Экспериментал методлар гуруҳига лаборатория тажрибаси, табиий тажриба ҳамда моделлаштирувчи тажриба ишлари киради. Бу методлар ҳодисани нафақат қайд қилиш, бериш, балки унинг моҳиятини тушунтириш имконини хам беради. 

Лаборатория эксперименти тарбияланувчи учун сунъий ташкил қилинган муҳитда ўтказилади. Бунда, кўп ҳолларда, турли қурилмалардан фойдаланилади. Бунда тажриба иштирокчиларида ички зўриқиш, тортиниш ҳоллари кузатилиши мумкин.

       Экспериментал методлар шароитга қараб 3 хил бўлади.

1)  табиий эксперимент;
2)  моделлаштирувчи эксперименти;
Табиий эксперимент тарбияланувчини табиий шароитда ўрганишга қаратилган бўлиб, унинг ўйин, таълим ёки тарбиявий жараёндаги фаолиятини ўрганади. Бунда тарбияланувчилар тажриба иштирокчилари эканликларини сезмасликлари таъминланиши шарт бўлади. 

Моделлаштирувчи эксперимент эса тарбияланувчида бўлаётган психик ҳодисаларни моделлаштириш орқали тушунтиришга асосланган. 

5.3.3. Шакллантирувчи методларнинг ташхис қилишдаги имкониятлари

Шакллантирувчи методлар гуруҳи тарбияланувчида ривожланиш имкониятларининг қай даражада мавжуд эканлигини ўрганиш мақсадида қўлланилади. Бу гуруҳ таҳлил, башорат ва натижаларни маълум қилиш каби методларни ўз ичига олади. Агар аввалги методлар жорий ривожланганлик даражасини қайд қилиб борган бўлсалар, шакллантирувчи методлар тарбияланувчи шахси ривожланиш жараёнини тадқиқ қилиш имконига эгадир. Бу гуруҳ методлари жадал равишда тарбияланувчи шахсини табиий шароитда ўрганишга асосланган бўлиб, таълим ва тарбия вазифалари “йўл-йўлакай” бажарилади.


Касб ҳунар коллежи ўқувчиларини тарбияланганлигини ташхис қилишда юқорида берилган барча методлардан фойдаланиш мумкин. Бунда фойдаланиладиган метод ёки методлар гуруҳи педагог томонидан ўз олдига қўйилган мақсадга асосан танланиши ва тарбияланувчини кейинчалик педагогик коррекция қилиш учун зарур ва етарли бўлишига риоя қилиниши шарт, зеро кераксиз методларни қўллаш, ёки бир фазилатнинг ўзини бир неча методлар ёрдамида қайта-қайта ўлчаш (агар вазият шуни тақозо қилмаса) ташхис натижасининг самарадарлигини сезиларли даражада тушириб юбориши мумкин.   

5.4. Тарбияланувчиларни ташхис қилишда уларнинг ёш хусусиятларини ҳисобга олиш

Ҳозирги кунда шахснинг тарбияланганлигини ташхис қилишнинг ишончлилик даражасини ошириш мақсадида, замонавий педагогика фани тарбияланувчиларни тарбия жараёнининг ҳар бир босқичида баҳолаш йўлидан бормоқда. Республикамиз таълим муассасаларида тарбияланувчиларни ташхис қилишда ўқитувчи ва тарбиячилар томонидан ўқув-ҳужжатларини ўрганиш, тарбияланувчилар фаолиятини кузатиш, сўровномалар (фан ўқитувчилари фикри, тарбияланувчилар ота-оналари фикри, тарбияланувчилар фикри), дидактик тестлар, тарбияланувчилар билан индивидуал суҳбат ҳамда психологик тестлар методларидан фойдаланилар экан.

Ёшлардаги турли фазилатларнинг шаклланганлик даражасини мониторинг қилишда, уларнинг ёш жиҳатларини ҳисобга олган ҳолда, педагогик диагностиканинг қуйида келтирилган методларидан фойдаланиш мақсадга мувофиқ, деб ҳисоблаймиз. Б.Тўхлиев ва Ж.Ғуломовларнинг фикрига кўра, ўқувчи шахсида зарур фазилатларни шакллантириш ва тарбиялаш жараёнини, шартли равишда, қуйидаги тўрт босқичга бўлиш мумкин:

· биринчи босқичда бола шахсида тарбияланиши режалаштирилган фазилатларга оид билим ва тушунчалар шакллантирилади;

· иккинчи босқичда, шахсда тарбияланиши мақсад қилиб олинган фазилатларга нисбатан ижобий ҳис-туйғулар шакллантирилади;

· учинчи босқичда, шахсда тарбияланадиган фазилатларга нисбатан эътиқодлар шакллантирилади; 

· тўртинчи босқичда, юқоридаги босқичларда шаклланган фазилатларни ўқувчи шахсининг ҳулқ-атворига айланишига эришилади.

Мактабгача таълим босқичида (2-5 ёш) – болаларда шахс фазилатларига оид билим ва кўникмаларнинг шаклланганлигини улар билан суҳбат ҳамда ўйин, тенгдошлари ва катталар билан муносабатларини кузатиш орқали ташхис қилиш.

Бошланғич синфларда (7-9 ёш) – тарбияланувчиларда юксак маънавиятли шахс фазилатларига оид билим ва кўникмаларнинг шаклланганлигини суҳбат, оғзаки сўров ҳамда кузатиш ёрдамида ташхис қилиш.

Умумий ўрта таълимнинг юқори синфларида (10-15 ёш) – тарбияланувчиларда тарбияланиши зарур бўлган фазилатларга нисбатан ижобий ҳис-туйғуларнинг шаклланганлигини аниқлаш нисбатан мураккаб бўлиб, бунинг сабаби  ҳар-бир шахснинг борлиққа бўлган ҳаққоний муносабатини яширишга интилишидир. Педагог бундай ҳолларда тарбияланувчилар ва уларнинг ўртоқлари ҳамда ота-оналари билан суҳбат, ташхис қилишга қаратилган “назорат ишлари” (реферат, иншо ва шу кабилар) методи, педагогик тестлар ҳамда дарс ва дарсдан ташқари фаолиятини кузатиш жараёнида уларнинг тарбияланганлиги тўғрисида маълумот олиш.

Академик лицей ва касб-ҳунар коллежларида                           (16-18 ёш)  – тарбияланувчи  шахсида тарбияланиши мақсад қилинган фазилатларга нисбатан унда эътиқодларнинг шаклланганлигини ташхис қилишда суҳбат, анкета ва педагогик тестларнинг самарадорлиги кескин камайиб кетади. Чунки, бу ёшда тарбияланувчилардаги ҳис-туйғуларнинг ташқи намоён бўлиш аломатларини осонгина илғаш мумкин бўлгани билан, уларнинг ички кечинмаларини аниқлаш ўқитувчи-педагог нигоҳидан яширинган бўлади. Бу босқичда, асосан, тарбияланувчининг ҳулқ-атвори, уни бошқаларга ва борлиққа муносабати ҳақида педагогик кузатиш орқали бирмунча аниқ маълумотлар олиш мумкин бўлиб, педагогик тестлар ва “назорат ишлари” методларидан ёрдамчи восита сифатида фойдаланиш мақсадга мувофиқ. 

Олий таълим муассасаларида – юқоридаги босқичларда шаклланган фазилатларни талабалар шахсининг хулқ-атворига айланганлиги даражасини баҳолаш мақсадга йўналтирилган кузатиш орқали амалга оширилиши мумкин. Чунки тарбияланувчининг ўзи тўғрисида сўров ёки тест жараёнида берган маълумотлари, кўп ҳолларда, ҳақиқатдан йироқ бўлиб, педагогларни чалғитиши мумкин, холос. Бу босқичда талабаларнинг тарбияланганлик даражасини уларнинг хулқ-атворини кузатиш ёрдамида, таълим жараёнига ҳамда тарбиявий тадбирларга муносабатларни кўриш орқалигина баҳолаш тавсия қилинади. Шу сабабли, ушбу босқичда тарбияланувчиларда у ёки бу фазилатларнинг шаклланганлигини ташхис қилишда, педагогик тадқиқотда қўлланиладиган “педагогик консилиум” ҳамда “назорат ишлари” методларидан фойдаланиш тарбияланувчиларнинг тарбияланганлик даражасини ташхис қилишда тўлиқ маълумот беради.

Хулоса қилиб айтадиган бўлсак, тарбияланувчиларнинг тарбияланганлигини ташхис қилишда, улар хулқидаги меъёрдан оғишишни аниқлашда ва педагогик ташхис методларини танлашда уларнинг ёш хусусиятларини ҳисобга олиш катта аҳамиятга эга бўлар экан. Шу билан бирга, педагогик ташхис методларини танлашга тизимли ва мажмуавий ёндашиш, бир методда мавжуд бўлиши мумкин бўлган камчиликларни бошқа метод ҳисобига компенсация қилиш ўқитувчига педагогик ташхис натижаларини интерпретация қилишда аниқлик ва самарадорликни сезиларли даражада юксалтиришга ёрдам беради.

6. ТАРБИЯВИЙ-КОРРЕКЦИОН ФАОЛИЯТНИНГ УМУМПЕДАГОГИК ВА МАХСУС МЕТОДЛАРИ

Методлар – ўрганилаётган объектнинг мохияти ва қонуниятларидан келиб чиқиб, борлиқни амалий ва назарий ўзлаштириш усулидир. Тарбиявий коррекцион фаолият педагогиканинг мустақил соҳаларидан бири бўлиб, педагогикада қўлланадиган таълим ва тарбия методларига таянади. 

Тарбиявий коррекция педагогиканинг янги соҳаларидан бири бўлганлиги сабабли унинг алоҳида методлари тизими хақида гапириш бир оз мураккаблик туғдиради. Шунинг учун ҳам тарбиявий коррекцион фаолият жараёнида тарбиячи педагогика, психология ва социология методлардан кенг фойдаланади. Бунда тарбиячи ўқувчи шахсининг онги, хулқи ҳамда ҳис-туйғуларига мақсадга йўналтирилган тарбиявий таъсир ўтказиши керак бўлади. 

Тарбиявий коррекция методлари тарбияланувчи шахсининг самарали ижтимоийлашувига – ижобий ижтимоий тажриба тўплашига ёрдам беришга қаратилган бўлиши зарур. 

Тарбиявий коррекция жараёнида тарбиянинг умумий 

методларидан фойдаланиш
Юқорида таъкидланганидак, тарбиявий коррекцион ишнинг асосий мақсади ва ундан кутиладиган натижа – ёшларда маънавий-аҳлоқий фазилатларга нисбатан эътиқодни шакллантириш ва бу эътиқодни уларнинг ҳулқ-атворига айланишига ёрдам беришдан иборат. Шу сабабли, тарбиявий коррекцион фаолиятда шахсда у ёки бу фазилатга нисбатан эътиқодни шакллантириш катта аҳамиятга эга.

Эътиқод шахс маънавий билимларининг хақиқийлиги ва адолатлилига қатъий ишонч бўлиб, унинг ахлоқий фаолиятга ва харакатига нисбатан шаклланган ички хохишдир. Эътиқод – бу муайян харакатнинг зарурлиги ва тўғрилигини тушунтириш ва исботлашдир. 

Эътиқод ишонтириш заминида шаклланади. Бизнинг мисолимизда, ёшларда маънавий-ахлоқий фазилатларга нисбатан эътиқодни шакллантириш учун аввал уларда бу фазилатларнинг баркамол бўлишда қай даражада зарур эканлигини англаб етишлари керак бўлади.

Ишонтиришнинг асосий вазифаси – ижтимоий ва ахлоқий меъёрларнинг мазмунини шахс онгига етказиш ва келгуси фаолият мазмунини аниқлашдан иборат. Ишонтириш жараёнида тарбиячи тарбияланувчи шахсининг онги, ҳис-туйғулари ва иродасига таъсир ўтказади. Ишонтириш методи орқали коррекция мақсадига эришиш учун шахснинг ўзига хос хусусиятлари, хулқи, қизиқишлари, қадриятлари, шахсий тажрибаси каби омилларни ҳисобга олиш зарур. 

Ишонтириш педагогика соҳасидаги хикоя, суҳбат, кириш маърузаси, видеомаъруза, иллюстрация каби методлар орқали амалга оширилади. Ишонтириш – бу маълум фазилатнинг тўғрилиги ва зарурлигини тушунтириш ҳамда исботлаш бўлиб, киши онгини “дастурлаштирилса”, машқ қилиш кишида билим, кўникма ва малакаларни шакллантиради. Ишонтириш ва машқ қилиш методлари ўзаро чамбарчас боғлиқдир.

Машқ қилдириш – шахс фаолияти ва ҳаракатларида зарур бўлган кўникма ҳосил қилиш усули бўлиб, мустаҳкамланишга қадар бўлган кўп марта такрорланувчи ҳаракатга айтилади. 

Кўникмаларнинг шакланиши қуйидаги кетма-кетликда содир бўлади: 

· вазифа қўйилади;

· вазифанинг бажарилиш қоидалари тушунтирилади;

· вазифаларни бажаришга шахсда эҳтиёж уйғотилади;

· вазифа амалда бажариб кўрсатилади, амалий машқ ташкил қилинади;

· тўғри бажаришга талаблар қўйилади;

· талабларни бажариб зарурлиги эслатилади;

· вазифанинг қай даражада талабларга мувофиқ ва тўғри бажарилиши кузатиб борилади.

Малака ва одат ўртасида маълум фарқ мавжуд бўлиб, бунда аввал кўникма шакллантирилади сўнгра, маълум вақт давомида мустаҳкамланиб борилса, бу малака одатга айланади.

Тарбиявий коррекцион фаолиятда рағбатлантириш ва жазолаш методларидан ҳам фойдаланилади.

Рағбатлантириш ва жазолаш – ўқувчи шахсига таъсир қилишнинг мураккаб усулларидан бўлиб, улар ўқувчи характерида маълум ахлоқий сифатларни шакллантириш мақсадида қўлланилиши мумкин. Бунда, рағбатлантириш – харакат ва холатни маъқуллайди, жазолаш эса – нотўғри харакат ва фаолиятни қоралайди, унга ёмон бахо беради. Жазолаш ва рақбатлантириш бола харакати ва унинг оқибати орасидаги муқаррар боғлиқликни эслатади (рағбатлантириш – қониқиш, жазо – норозилик).

 Тарбиявий коррекцион фаолият жараёнида бу методлар тарбиячи томонидан турли кўринишларда қўлланилиши  мумкин бўлиб, булар тарбияланувчини қайта ишонтириш, огоҳлантириш кабиларни ҳам ўз ичига олади.

Қайта ишонтириш ишонтириш методинииг бир кўриниши бўлиб, унинг моҳияти тарбияланувчи онгидан нотўғри тасаввурлар, хато хаётий режаларни мантиқий тушунтириш орқали суриб чиқаришдан иборат.

Огоҳлантириш методи тарбиявий коррекцион фаолиятда кенг қўлланилнб, у тарбияланувчининг нотўғри хатти-ҳаракатларининг олдини олиш, уларга йўл қўймаслик мақсадида қўлланилади.

6.2. Тарбиявий коррекцион фаолиятда маълумот 

берувчи методларнинг аҳамияти
Тарбиявий коррекцион фаолият жараёнида тарбияланувчи шахсида зарур фазилатларни шакллантиришда таълим методларининг икки гуруҳидан – маълумот берувчи ва фаоллаштирувчи методлардан фойдаланилади. Умуман олганда, бу методлар шахсга маълумот бериш орқали уни ишонтиришга ва уни машқ қилдиришга қаратилган бўлиб, улар шахс фаолияти самарадорлигини оширишни таъминлаши зарур.

Тарбиячи бу методлар воситасида ёшлар онгида маънавий-ахлоқий фазилатларга оид тўғри ва аниқ тасаввурларни шакллантириши, уларни хаётдаги ўз ўринларини топишларига кўмаклашиши, уларда маънавий-ахлоқий фазилатларга нисбатан ижобий ҳис-туйғуларни ҳамда эътиқодларни шакллантириши зарур бўлади. 

Маълумот берувчи методлар – тарбияланувчига маълумотни оғзаки ва  (ёки) визуал ҳолда етказиб, унда коррекция қилиниши белгиланган муаммога оид бўлган етарлича чуқур ва кенг билимларнинг шаклланишига ёрдам беради. Бу методларни баъзи адабиётларда “дидактик методлар” деб ҳам юритилади. 

Ушбу методларнинг асосий мақсади – тарбияланувчи(лар)га имкон қадар қисқа вақт мобайнида муаммонинг келиб чиқиши, унинг моҳияти ҳамда бартараф қилиш имкониятлари тўғрисида етарлича катта ҳажмдаги маълумотни беришдан иборат.

Тарбиявий коррекцияда маълумот берувчи методларга суҳбат, кириш маърузаси, видеомаъруза, слайдли тақдимот, иллюстрация ҳамда брифинг каби методларни киритиш мумкин. 

Тарбияланувчиларга маълумот беришда оғзаки баён қилишнинг ҳикоя, суҳбат каби турларидан фойдаланилганда қуйидаги дидактик талабларга риоя қилиш керак бўлади.

1. баён қилинаётган материаллар ғоявий жиҳатдан мазмунли, илмий ва назарияни амалиёт билан боғлашга қаратилган бўлиши;

2. баён қилинаётган материалларнинг тарбиявий аҳамиятини тўғри белгилаш орқали ўқувчиларга тарбиявий таъсир кўрсатиш воситаларини аниқлаш ва амалга ошириш;

3. баён қилишда тарбиячининг нутқи ягона манбаа ҳисобланиб, унинг равон, тушунарли ва ҳис – туйғули  ифода қилиниши.

Коррекция жараёнида кўргазмалилик методидан фойдаланишнинг муҳимлиги тарбиячининг таҳлил қилинаётган муаммоларни ҳиссий идрок этиш ва мушоҳада қилишга тарбияланувчиларни ундаш, мантиқий ва назарий элементларнинг бирлигига ишонч ҳосил қилишларига ва ниҳоят, назарий билимларни амалиётда қўллай олишларига ўргатиш билан изоҳланади. Бунда тарбияланувчиларнинг имкон қадар барча репрезентатив тизимларини фаоллаштиришга эришиш мақсадга мувофиқ бўлади. 

Тарбиявий коррекцион иш жараёнида кўргазмалилик методи намойиш этиш, иллюстрация ва экскурсия тариқасида олиб борилиши мумкин.   Бунда намойиш этиш ва иллюстрация қилишда қўлланиладиган тасвирий-кўргазмали материалларни, уларнинг мазмуни ва тузилишига қараб, икки турга бўлиш мумкин:

1. Жисм, ҳодиса ва воқеаларнинг тасвирини ифодаловчи материаллар – расм, сурат, фотосурат, диафилм, кинофильмлар ва ҳоказо.

2. Жисм, ҳодиса ва воқеаларнинг бирор шартли белгиси орқали ифодаланган символик ёки схематик тасвирий материаллар –   хариталари , чизмалар, диаграммалар ва ҳоказо.

Тасвирий-кўргазмали материалларнинг ҳар иккала тури – иллюстрация материаллари деб ҳам юритилади. Масалан:

1. Буюм ва нарсаларни табиий ҳолда кўрсатишни икки усулда намойиш қилиш мумкин:

· таҳлил қилинаётган муаммога оид кўргазма материаллари тарбиячи баён қилаётган материаллари билан бир вақтда (фақат тарбиячи томонидангина) кўрсатилиши;

· кўргазмали материалларнинг сони етарлича бўлса, улар ҳар бир тарбияланувчига тарқатилиши.

2. Тасвирий кўргазма материалларининг ҳар иккала турини ҳам икки хил усулда олиб бориш мумкин:

· кўргазма материални тарбиячи намойиш қилади;

· кўргазма материаллар тарбияланувчиларга тарқатилади.

Тарбиявий коррекцион фаолият жараёнида тасвирий-иллюстрация материалларидан унумли фойдаланиш учун қуйидаги қоидаларга риоя қилиш зарур: 
· ўқувчиларга машғулот олдидан намойиш жараёнида кўзланган мақсад, эътибор берилиши керак бўлган деталлар қисқача тушинтирилади; 

· кўргазмали материаллар тарбиячи баёнининг маълум пайтида кўрсатилади ва (ёки) тарқатилади; 

· намойиш жараёни тарбиячи томонидан изоҳлаб берилади.

6.3. Тарбиявий коррекцион фаолиятда интерфаол 

методларнинг тутган ўрни 

Таълимнинг интерфаол методлари тарбиявий коррекция жараёнини фаоллаштиришга ёрдам беради. Бу гуруҳга кирувчи методларнинг ўзига ҳос жиҳатлари мавжуд бўлиб, булар қуйидагилардан иборат:

- тафаккурни фаоллашишга мажбур қилади;

- қарор қабул қилишга мустақил ва ижодий ёндашишнинг зарурлиги;

- тарбиячи ва тарбияланувчиларнинг доимий равишдаги ўзаро ҳамкорлиги.

Интерфаол методларнинг ўзига ҳос таснифи мавжуд бўлиб, улар ноимитацион ва имитацион методларга бўлинади. 

Ноимитацион методлар қаторига муаммоли маъруза, эвристик суҳбат, тадқиқотли лаборатория машғулоти; адабиёт билан мустақил ишлаш ҳамда дастурли таълим киради.

Имитацион методлар: ўйинли бўлмаган методлар – муаммоли вазиятларни ва диагностик вазифаларни ҳал қилиб ечимини топишга қаратилган ўйинли методлар – ролли ва ўқув ўйинларини ўз ичига олади.

Тарбиявий коррекцион ишига интерфаол таълим методлари  тарбияланувчиларга тайёр билимларни беришга эмас, балки уларнинг билиш фаоллигини ошириш ҳисобига, тарбияланувчиларнинг ўзлари маълумотларни  қабул қилиб, тўплаб хулоса чиқаришларига қаратилган.

Тарбиявий коррекция ишида фаол методлардан фойдаланиш тарбияланувчиларни мавжуд бўлган муаммони ҳал қилишда фаол иштирок этишларини, гуруҳ аъзолари билан фаол муносабатда бўлиб ўзаро маълумот алмашишларини таъминлайди. Сўнгги вақтларда таълимнинг фаол методлари ичида иш ўйинлари методи кенг қўлланилмоқда.

Шахсда фазилатларни шакллантирувчи методлар қаторига «Резюме», «Муаммо», «Лабиринт», «Елпиғич», «Мулоқот», КБИ (кузатиш, баҳслашиш, ишонтириш) каби методларни киритиш мумкин. Қуйида тарбиявий коррекцион фаолият жараёнида фазилатларни шакллантиришда қўлланалиши мумкин бўлган интерфаол методларнинг баъзиларини ҳавола қилинган. 

«Резюме» методининг тавсифи. Бу метод мураккаб, кўп тармокди. мумкин кадар муаммоли мавзуларни ўрганишга каратилган бўлиб, унинг мохияти мавзунинг турли тармоклари бўйича маълумотлар бериш ва уларни амалиётда қўллашдан иборат.

Методнинг мақсади: ўкувчиларни эркин, мустакил, танқидий фикрлашга, жамоа бўлиб ишлашга, изланишга, фикрларни жамлаб таққослаш услуби ёрдамида, мавзудан келиб чиққан ҳолда, муаммонинг ечимини топишга ҳамда керакли хулоса ёки қарор кабул қилишга, гуруҳга ўз фикри билан таъсир этишга, уни маъқуллашга, шунингдек, муаммони ечишда ўқувчи томонидан мавжуд билимларини амалиётда қўллашга ўргатиш.

Методнинг қўлланиши: тарбиявий коррекцион машғулотларда ўқувчиларни якка ёки кичик гуруҳларга ажратиб қўллаш мумкин.

Машғулотда   фойдаланиладиган    воситалар:    А-3    форматдаги қоғозларда (тарбияланувчилар сонига  қараб)  тайёрланган  тарқатма  материаллар, фломастер ёки рангли қаламлар.

Машғулотни ўтказиш тартиби:

· тарбиячи тарбияланувчиларни, уларнинг сонига қараб, 3-5 кишидан иборат кичик гуруҳларга ажратади;

· тарбиячи тарбияланувчиларни машғулотнинг мақсади ва ўтказилиш тартиби билан таништиради ва ҳар бир кичик гуруҳга қогознинг кжори кисмида ёзуви бўлган, яъни асосий муаммо ва уни ечиш йўллари белгиланган варақларини тарқатади;

· хар бир гуруҳ аъзолари уларга тушган варақдардаги муаммоларни ечиш йўлларининг ҳар бирини афзаллик ва камчиликларини аниқлаб, ўз фикрларини фломастер ёрдамида ёзма баён этадилар. Ёзма баён этилган фикрлар асосида ушбу муаммони ечимини топиб, энг мақбул вариант сифатида умумий хулоса чиқарадилар;

· кичик гуруҳ аъзоларидан бири тайёрланган материални жамоа номидан тақдимот этади. Гуруҳнинг ёзма баён этган фикрлари ўқиб эшиттирилади, лекин хулоса қисми билан таништирилмайди;

· тарбиячи бошқа кичик гуруҳлардан тақдимот этган гуруҳнинг хулосасини сўраб, улар фикрини аниқдайди, гуруҳлар фикридан сўнг такдимот гуруҳи ўз хулосаси билан таништиради;
· тарбиячи гуруҳлар томонидан берилган фикрларга ёки хулосаларга изох бериб, уларни бахолайди, сўнгра машғулотни якунлайди.
	Бу қаторга муаммо ёзилади:

	Муаммонинг 1-ечим варианти
	Муаммонинг 2-ечим варианти
	Муаммонинг 3-ечим варианти
	Муаммонинг 4-ечим варианти

	1-ечим варианти-нинг афзаллик томони
	1-ечим варианти-нинг камчилик томони
	2-ечим варианти-нинг афзаллик томони
	2-ечим варианти-нинг камчилик томони
	3-ечим варианти-нинг афзаллик томони
	3-ечим варианти-нинг камчилик томони
	4-ечим варианти-нинг афзаллик томони
	4-ечим варианти-нинг камчилик томони

	
	
	
	
	
	
	
	

	Бу қаторга эса хулоса ёзилади:


 «Муаммо» методининг мақсади: коррекция қилиниши мақсад қилиб олинган муаммодан келиб чиққан ҳолда, тарбияланувчиларга муаммонинг турли вазиятлардаги рационал ечимини топишга ўргатиш, муаммонинг моҳиятини аниқлаш бўйича малакаларни шакллантириш, муаммони ечишнинг баъзи усуллари билан таништириш ва муаммони ечишга мос бўлган услуб ва воситаларни тўғри танлашга ўргатиш, муаммони келиб чиқиш сабабларини ва муаммони ечишдаги хатти-ҳаракатларни тўгри белгилашга ўргатиш.

Машғулотни ўтказиш тартиби: тарбияланувчиларни гуруҳларга ажратиб, уларни мос ўринларига жойлаштиргандан сўнг, машғулотни ўтказиш тартиб-қоидалари ва талаблари – машғулотни боскичмабосқич бўлиши, ҳар бир босқич тарбияланувчилардан максимал диқкдт-эътибор талаб қилиши, машғулот давомида улар якка, гуруҳ ва жамоа бўлиб ишлашлари тушунтирилади. Бундай кайфият тарбияланувчиларга берилган топшириқларни бажаришга тайёр бўлишларига ёрдам беради ва уларда бўлажак машғулотга нисбатан кизикиш уйғотади. 

Машғулотни ўтказиш тартиб-коидалари ва талаблари тушунтирилгач, машғулот қуйидаги тартиб ва кетма-кетликда амалга оширилади:

· тарбияланувчилар машғулот учун тайёрланган кинолавхани диққат билан томоша килиб, унда ёритилган муаммони аниқлашга ҳаракат қилишлари ва дафтарларига белгилаб борадилар. Агар кинофильм кўрсатишнинг имконияти бўлмаса, у ҳолда тарбиячи ўқув предметининг мавзуси бўйича плакат, расм, афиша ёки бирор муаммо баён килинган матндан фойдаланиши мумкин;

· гуруҳнинг хар бир аъзоси томонидан ушбу лавҳадан (раемдан, матндан, ҳаётий воқеадан) биргаликда аникланган муаммоларни ватман ёки А-3 форматдаги коғозга фломастер билан ёзиб чикади;

· берилган вакт тугагач, тайёрланган ишни ҳар бир тарбияланувчи томонидан ўкиб эшиттирилади;

· тарбиячи гуруҳ аъзолари томонидан танланган ва муаммолар ёзилган қоғозларни алмаштирган ҳолда гуруҳларга тарқатади;

· тарқатилган қоғозларда гуруҳлар томонидан ёзилган муаммолардан гуруҳнинг ҳар бир аъзоси ўзини қизиктирган муаммодан бирини танлаб олади;

· тарбиячи томонидан тарқатилган қуйидаги чизмага гуруҳнинг ҳар бир аъзоси ўзи танлаб олган муаммосини ёзиб, мустакил равишда таҳлил қилади. Масалан:

	Муаммонинг тури
	Муаммони келиб чикиш сабаблари
	Муаммони ечиш йўллари  ва Сизнинг харакатларингиз

	Тоза   ичимлик   суви-нинг камлиги
	Сувни тоза саклашга эътиборнинг камлиги
	Табиатни севиш ва эъзозлаш, ичимлик сувни сак​лашга оид чора-тадбирлар ўтказиш


· якка тартибдаги фаолият тугагандан сўнг ҳар бир тарбияланувчи ўзи  бажарган тахдилий ишини барчага ўқиб эшиттиради;

· муаммолар ва уларнинг ечими бўйича жамоавий фикр алмашилади;

· ҳимоядан сўнг тарбиячи машғулотга якун ясайди ва гуруҳ аъзоларининг кизикарли ишлари учун миннатдорчилик билдиради.

Тарбиявий коррекцион фаолият  жараёнида “муаммо” методидан фойдаланиш тарбияланувчиларда ҳар қандай муаммони ечишдан аввал унинг сабабини аниқланиш ва, фақат шундан кейингина зарур бўлган услуб ва усулларни танлаш кўникмасини шакллантиришга ёрдам беради.

«Лабиринт» методининг мақсади: тарбияланувчиларнинг ижтимоий фаолиятларида учрайдиган турли ҳолат ва вазиятлардан ўз обрўларини сакдаган ҳолда чиқиш, вазиятни тўгри баҳолаш ва тезлик билан керакли ечимини топиш кўникмаларини шакллантириш, шу борадаги малакаларини оширишга кўмаклашиш, уларнинг фикрлаш қобилияти ва нутқий фаолиятини ўстириш ҳамда мулокот килиш маданиятини шакллантириш.

Машғулотни ўтказиш тартиби: тарбиячи машғулот бошланиши олдидан тарбияланувчилар учун стуллардан доира шаклида жой тайёрлайди. Доира шаклидаги жойнинг ўртасига эса сават ёки тувакда гул кўйиш мақсадга мувофиқ. Жойни бундай жиҳозланиши машғулотни қизиқарли ва жонли ўтишига ёрдам беради.

Тарбияланувчилар шу даврадан жой эгаллаганларидан сўнг машғулот бошланади. Бунда тарбиячи машғулотни инсон фаолияти ранг-баранг ва турли-туман воқеалар, ҳодисалар, вазиятларга бой эканлиги хакидаги қискача суҳбат билан бошлайди. Мисол тарикасида тарбиячи, тарбияланувчилар фаолиятида у ёки бу фазилатнинг қай даражада намоён бўлиши, фазилатнинг шахснинг маънавий-аҳлоқий камолотидаги аҳамияти ҳамда шу фазилат етарлича шаклланмаган вазиятлар тўғрисида мисоллар билан гапириб беради ва шу вазиятдан чикиш йўлини (ечимларини) сўрайди. Тарбияланувчилардан камида учта вариантдан биттасини танлашлари ва нима учун шу вариантни танлаганликларини тушунтириб беришлари сўралади. Шундан сўнг тарбияланувчилардан, ўз ҳаётий тажрибаларидан келиб чиқкан ҳолда, ўқув ва тарбиявий жараёнларда учрайдиган ёки учраган бирон-бир муаммоли вазиятни эслашлари ҳамда унинг камида уч хил  ечимини  ҳам топишлари сўралади.

Тарбиячи ёрдамида гуруҳнинг ҳар бир аъзоси навбат билан ўзи тайёрлаган вазият ёки муаммоларни бошқаларга оғзаки баён этади. ва айтилган муаммонинг ечимини топиш учун тарбиячи уларга аниқ вақт (5-10 минутгача) белгилаб беради. Берилган вақт ичида гуруҳ аъзолари вазият ёки муаммо ечимини топишга ҳаракат киладилар ва ажратилган вакт тугагач, гуруҳ аъзодарининг жавоблари тингланади. Масалан, аввал бир киши танлаган вазият ёки муаммо яна бир маротаба эсга туширилади ва гуруҳнинг қолган аъзолари навбат билан ушбу вазият ва муаммога ўз ечимларини таклиф қиладилар, тўгри ечим ҳақида фикр билдирадилар. Тарбиячи ҳам шу вазият ёки муаммога нисабатан ўз фикрини билдиради ва билдирилган барча фикрларни умумлаштиради. 

Машғулот охирида тарбиячи тарбияланувчиларнинг ҳар бирини ва гуруҳ ишини баҳолаб, муаммоларнинг ечимини топишда нималарга кўпрок эътибор бериш кераклиги тўғрисида тавсиялар бериб машғулотни якунлайди.

«Елпиғич» методининг тавсифи: метод мураккаб ва кўптармокди бўлиб, муаммоли мавзуларни ўрганишга қаратилган.

Методнинг моҳияти: тарбияланувчиларга кўрилаётган муаммонинг турли тармоқлари бўйича бир йўла ахборот берилиб, уларнинг ҳар бири алоҳида нуқталардан муҳокама қилинади. Масалан, ижобий ва салбий томонлари, афзаллик ва камчиликлари, фойда ва зарарлари белгиланади.

Бу интерфаол метод тарбияланувчиларга танқидий, таҳлилий ва аниқ мантиқий фикрлашларини муваффакиятли ривожлантиришга ҳамда ўз ғоялари, фикрларини ёзма ва оғзаки шаклда ихчам баён этиш, шунингдек уни ҳимоя килишга имконият яратади.

«Елпиғич» методи умумий мавзунинг айрим тармоқларини мухокама қилувчи ҳар бир канташчининг ва умуман кичик гуруҳнинг фаол ишлашига каратилган.

«Елпиғич» методи тарбиявий коррекцион машғулотнинг турли боскичларида қўлланилиши мумкин:

· бошланишида – муаммо юзасидан ўз билимларини эркин ифодалаш;

· мавзуни ўрганиш жараёнида – муаммонинг келиб чиқиш сабабларини англаб етиш;

· якунлаш боскичида – олинган билимларни тартибга солишда.

«Елпиғич» методининг тарбиявий характери шахсда бир катор фазилатларни шакллантиришга ёрдам бериши мумкин бўлиб, булар қуйидагилардан иборат:

· тарбияланувчида жамоа бўлиб гуруҳдарда ишлаш;

· муаммоларни турли нуктаи назардан мухокама килиш;

· муросали қарорларни топа олиш;

· хушмуомалалик, ўзгалар фикрини ҳурмат қилиш;
· фаоллик, ишга ижодий ёндашув;

· муаммога диқкатни жамлай олиш кабилардир.
«Мулоқот» методининг тавсифи. Ушбу метод тарбияланувчиларнинг мустакил фикрлашига, ўз фикрларини эркин баён эта олишига хамда уларда баҳслашиш маданиятини тарбиялашга каратилган. 
Методнинг максади. Танланган мавзу, муаммо асосида тарбияланувчиларнинг фикрларини хамда ушбу мавзуга бўлган муносабатларини аникдаш, мустақил ҳолда умумий бир фикрга келишларига ва тўғри хулоса чиқаришларига ёрдам бериш, эркин холда баҳслашишларига шароит яратиш, мулоқотга кириш ва мулоқот кила олишга ўргатиш.

Методнинг кўлланиши. Тарбиявий коррекцион иш жараёнида бу методни қўллаш учун тарбияланувчиларни кичик гуруҳларга ажратиш мақсадга мувофиқ ҳисобланиб, машгулотлар ўкув аудиториясида ёки табиат қўйнида ўтказилиши мумкин.

Машгулотда фойдаланиладиган воситалар: ватман қогози, фломастер ва маркерлар.

Машғулотни ўтказиш тартиби:

· тарбиячи машгулотни бошлашдан аввал тарбияланувчиларни мулокот, бахс-мунозарани ўтказишга қўйилган талаблар ва қоидалар билан таништиради, сўнгра ушбу машғулотнинг ҳар бир боскичининг мазмунини ҳамда бажариладиган вазифаларини тушунтиради; 
· тарбиячи мавзу йўналишлари бўйича тарбияланувчилар гуруҳини кичик гуруҳларга ажратади;
· хар бир кичик гуруҳ жамоаси ўз йўналиши бўйича тайёргарлик кўра бошлайди;
· кичик гуруҳлар бошқа гуруҳлар билан мулоқотга киришиш учун ўз йўналиши бўйича турли кўргазмали куроллар тайёрлайдилар, ривоятлар ҳамда олим ва мутафаккирларнинг фикрларини йиғадилар;
· кичик гуруҳлар ўртасида асосий мавзу ва унинг йўналишлари бўйича мулокот бошланади;
· тарбиячи гуруҳдарнинг фикрларини максадли йўналтириб боради ва асосий мавзу кичик гуруҳлар томонидан ёритилгач, у айтилган фикрларга ўзининг муносабатини билдирган холда мулоқотни якунлайди.

Методни қўллаш алгоритми:
	Босқичлар
	Бажарриладиган иш
	Олинадиган натижа

	l-босқич.
	Тарбиячи машгулотни мулокотнинг мавзусини аниклашдан бошлайди. Масалан, «Сиз кайси маданият тарафдорисиз: Шарк ёки Оврўпо?»

Шу мавзуни ўртага ташлаб тарбияланувчилардан Шарк маданияти ва Европа маданияти тарафдорларини (кийиниш, муомала килиш, муносабат ўрнатиш ва х.к.) аниклаб олади. Уларни шу тартибда гуруҳларга ажратади ва уларга тайёргарлик кўришлари учун шароит яратиб, имкониятга караб аник вақт белгилайди.
	Тарбияланувчиларда муаммони аниқлаб, унинг ечими юзасидан ўз нуқтаи назарини белгилаш кўникмаси шаклланади. 

	2-босқич
	Ҳар бир кичик гуруҳдаги тарбияланувчилар ўз мавзулари асосида керакли материаллар (далиллар, мисоллар, аниқ фикрлар, ўз фикрларини тасдикдовчи кўргазмали материаллар, имкон бўлса видеофильм, маколалар, мутафаккир ва олимларнинг сўзлари ва бошкалар)ни тайёрлайдилар. Кичик гуруҳдан бир кишини ҳимоя учун танлайдилар, колганлар эса ўз фикрларини кўшимча килишлари мумкин.
	Тарбияланувчилар муаммо ечимини мустақил равишда топишни, ечимнинг рационал эканлигини асослашни ўрганадилар.

	3-боскич.
	Кичик гуруҳлар ҳимояга тайёр бўлгач, тарбиячи кичик гуруҳларнинг бирига ҳимоя учун сўз беради (ҳимояга чикиш ихтиёрий равишда бўлиши ҳам мумкин). Кичик гуруҳ вакили жамоа номидан сўзга чикиб, уларга берилган мавзу асосида тайёрланган материаллар ва далилларга таяниб ўз нуқтаи-назарини ҳимоя килишга киришади. Кичик гуруҳ вакили сўзини тугатгач, жамоанинг қолган аъзолари ўз фикрлари билан кўшимча килишлари мумкин.
	Тарбияланувчиларда муаммо ечими юзасидан ўз нуқтаи-назарларини далиллар асосида оғзаки баён килиш, нутқ маданияти каби фазилатлар шаклланади.

	4-босқич.
	Машгулотнинг 3-боскичидаги каби, бу босқичда ҳам тарбиячи навбатдаги гуруҳ вакилига химоя учун сўз беради. Иккинчи кичик гуруҳ хам биринчи кичик гуруҳ каби ўз мавзуси бўйича ҳимоя килади. Ҳимоя тугагач, тарбиячи машгулотнинг кейинги боскичига ўтади.

Изоҳ: Ҳар иккала кичик гуруҳнинг ҳимояси вактида тарбиячи иложи борича уларга халақит бермасликка, ўз фикр-мулоҳазасини билдирмасликка, савол бермасликка ҳаракат килиб, ҳеч цайси кичик гуруҳга ён босмаган холда мулоқотни бошқаради. Кичик гуруҳлар ҳимояси вактида тартиб сакланишига ва мулоқотни ўтказишга қуйилган талаб ҳамда қоидаларга тўлик бажарилишига эришишга ҳаракат килади. Бу боскичда, асосан, икки кичик гуруҳ эркин ва мустакил фаолият кўрсатишлари керак бўлади.
	Тарбияланувчиларда муаммо ечими юзасидан бошқалар нуқтаи-назарларини тинглаш ҳамда, зарур бўлган ҳолларда, бу нуқтаи назарни қабул қилиш ёки, асосли равишда, инкор қилиш кўникмаси шаклланади.

	5-босқич.
	Кичик гуруҳлар бир-бирларига саволлар беришни бошлайдилар. Бериладиган саволлар, уларнинг ҳимояси вактида айтилган далиллар, мисоллар, фикрларни янада ойдинлаштириш максадида ўз гуруҳларининг фикрларини тўғри эканлигини таъкидлаб, исботлаб, колганларни хам шу фикрга кўшилишларига даъват килиш учун берилиши мумкин. Тарбияланувчилар эркин ҳолда ўзларининг чиқишлари билан барчага таъсир кўрсатишга, ўз фикрларини маъқуллашга ҳаракат қиладилар. Тарбиячи бундай холатга шароит ва имконият яратган ҳолда бахс-мунозарани самимийлик билан бошкаради.
	Тарбияланувчиларда аниқ мавзу бўйича ўзаро мулоқот, мунозара олиб бориш, ўз фикрларини маъқуллаш, имконият бўлган ҳолларда эса бахс-мунозарани самимийлик билан бошкариш фазилатлари шаклланади.

	6-босқич.
	Тарбиячи ҳар иккала томоннинг саволлари, маъқуллайдиган сўзлари тугагач, улар томондан айтилган фикрларни умумлаштиради ва ўзининг бу масала хакидаги мулохазасини баён этади, иштирокчилардан тушган саволларга жавоб беришга ҳаракат қилади.
	Тарбияланувчи мунозара жараёнида айтилган фикрларни умумлаштиришни ва ўзининг муаммо есчими хакидаги мулохазасини умумлаштиришни ўрганади.


Машгулот охирида тарбиячи ҳар иккала гуруҳнинг машгулот жараёнидаги фаолиятларини таҳлил этиб, уларга миннатдорчилик билдиради ва машгулотни якунлайди.

КБИ (кузатиш, баҳслашиш, ишонтириш) методнинг мақсади: тарбияланувчи (ёки ўқувчи)ларни ҳаётда фаол ўрнини топишларини, пешқадамлик ва сардорлик сифатларини, жамоада ишлаш кўникмаларини, шунингдек, ўзгалар фикрини ҳурмат қилган ҳолда далил келтира олиш, ўз фикрини исботлай олиш, асослаш, ишонтириш, мунозара олиб бориш кўникмаларини ҳамда муросага келиш, изланиш қобилиятларини шакллантириш ва ривожлантиришдан иборат. 

Машғулотни ўтказиш тартиби:

· тарбиявий коррекцион иш жараёнида бу метод кўланилса тарбияланувчилар бўладиган машғулотга олдиндан тайёргарлик кўришлари керак бўлади. Машғулот мавзуси тарбияланувчиларга олдиндан маълум қилинади, вазифаларни бажариш учун тайёрланишга бериладиган вақт эса мавзунинг мазмуни ва мураккаблик даражасига қараб белгиланади;

· машгулот баҳс-мунозара услубига асосланган бўлиб, ўзининг аниқ ўтказилиш вақти ва тартибига эгадир. Тарбиячи дастлаб тарбияланувчиларни машғулот ўтказиш тартиб-қоидалари билан таништиради ва уларни кичик гуруҳларга ажратади. Масалан, «Шахс ва маданий аҳлоқ» мавзусидаги машғулотни ўтказиш тартиби қуйидагича бўлиши мумкин. Тарбиячи машғулотнинг бошланғич босқичида тарбияланувчиларга муҳокама қилишлари учун қуйидаги саволларни бериши мумкин:

a) маданият нима?

b) ахлоқий маданият нима?
c) шахс сифати кўринишида ахлоқ-одобнинг ўрни кандай?

d) қандай қилиб маданиятли бўлиш мумкин?
· кичик гуруҳ катнашчилари ўз хоҳишлари бўйича биттадан муаммо ёки ҳал қилиниши керак бўлган масала танлаб оладилар ва сўзга чиқишга тайёрланадилар. Улар ўзлари танлаган масала юзасидан ўз тушунчалари, муаммо мавзусини ҳал қилишга бўлган ёндошувлари, муносабатлари ҳамда ушбу ечимга оид жавобларини тайёрлашда ўзларининг эгаллаган ҳолатлари канчалик тўгри эканлигига чиқишлари оркали бошқаларни ишонтиришга ҳаракат қиладилар. Тарбиячи кўрсатмасига биноан, бошқа кичик гуруҳ қатнашчилари сўзга чиққан тарбияланувчи томонидан айтилган фикр ва эгаллаган ҳолатларига нисбатан ўз муносабатларини билдирадилар, яъни сўзга чиқкан кичик гуруҳ танлаган йўлни рад этишга ҳаракат қиладилар ва шу оркали уларни баҳс-мунозара, тортишувга ундайдилар;

· баҳс-мунозара якунида ҳар бир сўзга чиққан кичик гуруҳ бошқа кичик гуруҳ аъзоларини ўзларининг тортишувдаги фикрлари, танлаган ҳолатлари, далил ва исботлари канчалик тўғри эканлигига уларни ишонтира олишлари ва ўз томонларига оғдира олишлари, иложи бўлса уларни ўз гуруҳдарига қўша олишлари керак бўлади.

· машгулот охирида тарбиячи кўрилган масала юзасидан  якун ясайди ва баҳс-мунозара бўйича ўз фикрини билдиради.

КБИ методи бир қанча вариантларда қўлланилиши мумкин. Масалан, тарбияланувчилардан, уларнинг хоҳишларига қараб, ташаббускорлар гуруҳини тузиш мумкин ва бу гуруҳ баҳс-мунозара давомида айтилган қизиқарли фикрлар, далиллар, асосий тушунчалар, вазиятдан чикувчи ҳолатлар, қизиқарли жавоблар, мулоҳаза, таклифлар ва бошқаларни ўқув хонасининг тахтасига ёки ватманга ёзиб боради. Ташаббускорлар гуруҳи аъзолари зиммасига баҳс-мунозара боришини назорат килиш, қатнашчиларни фаоллаштириш, керак бўлса, баъзиларига алоҳида танбеҳ ва тилаклар билдиришни киритиш вазифасини хам юклатиш мумкин. Бундай ташаббускорлар гуруҳи аудиториясида бир-бирига ўхшаш фикрлар билдирилиши гуруҳларни фаоллаштиради, уларга ўз фикрларини эркин ифодалашлари учун зарур шароит яратади. Шуниндек, бу гуруҳ машғулотнинг хулоса қисмида ҳам иштирок этиб, гуруҳларнинг муаммони ҳал қилиш юзасидан танлаган ечимлари, билдирган фикрлари ва тортишувларига ўз муносабатларини билдиришлари мумкин бўлади.

Тарбиявий коррекцион иш жараёнида КБИ методидан фойдаланиб баҳс-мунораза ташкил қилиш учун куйидаги саволларни муҳокама қилиш ва уларга ойдинлик киритиш мақсадга мувофиқ:

· жамоат транспортидаги маданият одоби;

· таълим муассасаси (дарс жараёни, танаффус вақти)даги маданият одоби;

· стол атрофидаги (овкатланиш, суҳбат, учрашув) маданият одоби;

· оиладаги маданият одоби;

· ўқув гуруҳи жамоасидаги маданият одоби;

· жамоат жойларидаги маданият одоби;

· ёшларнинг маданият одоби;

· сўзлашиш (телефонда, сухбатда, учрашув вақтида) маданияти;
· анъаналар ва маданият;

· саломлашиш одоби ва бошқалар.
6.4. Тарбиявий коррекцион фаолиятда тушунтирувчи 

суҳбат методининг имкониятлари

Тушунтирувчи суҳбат шахс йўналганлиги, унинг маънавий ахлоқий ва касбий сифатларига баҳо бериш ва уларни коррекция қилиш имконини берувчи методлардан бири бўлиб, олдиндан тузилган режа бўйича эркин шаклда олиб борилиши мумкин. 

Тушунтирувчи суҳбатнинг асосий мақсади – тарбияланувчининг шахсий сифатлари унинг мувафаққиятли ижтимоийлашувига қанчалик мувофиқ эканлигини англашига, танлаган ҳаётий ва касбий фаолият йўналишлари юзасидан қарорининг қай даражада мақсадга мувофиқ эканлигини мустақил баҳолашига, ўз-ўзини англашига ҳамда ўз мақсадига эришиши учун энг самарали йўлни танлашига ёрдам беришдан иборат. 

Коррекция жараёнида тушунтирувчи суҳбат эркин тарзда ўтказилиши мақсадга мувофиқ бўлиб, унинг мақсади олдиндан режалаштирилади. Бунда мулоқот анча эркин вазиятда ўтказилиб, муаммо юзасидан етарлича аниқ маълумот бериш, муаммонинг моҳияти, унинг келиб чиқиш сабаблари, бу сабабларни бартараф қилиш (ечим) йўллари ҳамда ҳар бир ечим йўлининг ўзига яраша афзаллик ва камчилик томонлари биргаликда таҳлил қилинади. 

Мулоқотнинг бошқа турларига нисбатан тушунтирувчи суҳбат методининг афзаллаги – тарбиявий коррекцион фаолият жараёнида тарбияланувчининг индивидуал хусусиятларини ўзаро боғлигини очишга имкон беришидадир. Агар тестлар шахс сифатларига меъёрий баҳо берса, суҳбат жараёнида шахснинг ички дунёсига кириб бориш имконияти туғилади. Бунинг учун тушунтирувчи суҳбат рационал психотерапия тамойиллари асосида олиб борилиши керак. 

Агар тарбияланувчи маълумотларни ўзлаштиришда ёки кўникмаларни шакллантиришда қийналса, суҳбат охирида муаммоларнинг сабабларини ҳамда, имкон бўлса, уларни тузатиш ёки бартараф қилиш йўлларини кўрсатиш, мумкин. Бироқ, тарбиявий коррекцион фаолият жараёнида тушунтирувчи суҳбатни хақиқий психотерапевтик сеансга айлантириб юбормаслик керак.

Тарбиячи ва тарбияланувчи ўртасидаги шахслараро муносабатларда учта асосий услубни – қатъий-ижобий, пассив-ижобий ва нотурғун муносабатларни ажратиб олиш мумкин.

Эмоционал-ижобий муносабат тарбияланувчининг бошқаларга нисбатан ғамхўрлик, ўзарофаолият жараёнида эса мавжуд камчиликларини бартараф қилишда ишчанлик муносабатида бўлиши, хулқ-атворида хотиржам ва вазмин оҳангда муамола қилиши билан ифодаланади.

Муносабатнинг пассив-ижобий услуби суҳбатдошларга нисбатан аниқ ифодаланмаган ижобий-эмоционал кўрсатма билан таърифланади. Бунда, муомаланинг натижаси сифатидаги совуқ ва расмий оҳангдаги мулоқот мавжуд бўлган ҳолларда, тарбияланувчи шахсини ўрганишда ва уни коррекция қилишда фақатгина талабчанлик ва иш юзасидан шакллантирилган муносабатлар мувоффақиятни таъминлаши мумкин.


Муносабатнинг турғун бўлмаган усули умумий эмоционал-ижобий кўринишдаги муносабатлар билан ифодалаган бўлиб, ушбу категорияга мансуб бўлган тарбияланувчининг фаолияти – жамоада  ўзини тутиши, унинг хулқ-атвори айни дамда юзага келган ҳолатга - кайфияти ва ҳиссиётларига қилинган таъсири билан белгиланади.

Тушунтирувчи суҳбат методининг самарадорлиги тарбиячи томонидан тарбияланувчини тинглаш, унга бериладиган савол ва уларга олинадиган жавобларни таҳлил қилиш ҳамда баҳолаш орқали таъминланади. Суҳбат жараёнида, тарбияланувчи билан биргаликда, муаммонинг мазмуни ва унинг ҳар бир ечим йўллари чуқур ўрганилади ва баҳоланади. Бу жараёнда тарбиячи учун энг мураккаб вазифалардан бири – тарбияланувчининг индивидуал психологик хусусиятларини унинг новербал коммуникация каналлари орқали олиш мумкин бўлган сигналлар орқали ташхис қилишдир.

Масалан, шахсдаги безовталикни коррекция қилиш жараёнида ўтказилган тушунтирувчи суҳбат қуйидаги босқичлардан иборат бўлиши мумкин:

1-босқич. Суҳбатдошни тинглаш. Шахсни диагностика қилишда ҳам, коррекция қилишда ҳам уни тинглаш энг асосий босқичлардан ҳисобланади. Тарбиячи бунда эътиборни ўз суҳбатдоши (тарбияланувчиси)нинг нафақат сўзлари ва гапларига, балки бу сўзлар унинг учун қандай маъно англатишига ҳам эътибор қаратиш лозим. Тарбияланувчи баъзи масалалар мухокамасини маълум муддатгача – ўзини етарлича даражада эркин хис қилмагуни га қадар – кейинга суриб бориши мумкин. Тарбияланувчи мулоқот жараёнига тўлиқ киришиши билан унинг вербал йўл билан бераётган маълумотлари билан биргаликда новербал йўл билан берилаётган маълумотлар – мимика, пантомимика, товуш интонацияси  ва модуляцияси кабиларга ҳам эътибор қаратиш зарур бўлади. 

2-босқич. Суҳбатдошга саволлар бериш – тарбиячи билан унинг муаммосига ўзаро боғлиқлигига оид носпецифик маълумотларни йиғиш. Ушбу босқичда тарбияланувчига қуйидаги мазмундагим саволларни бериш мумкин: “Сизда юракнинг тез-тез уриши, энтикиш ҳоллари бўлиб турадими?”, “Сиз томоғингизга худди бир нарса тиқилиб қолгандак хис қилганмисиз?” ёки “Бирон бир тадбирни амалга оширишингиздан олдин Сизни оғзингиз қуриб қоладими?”, “Жуда муҳим қарор қабул қилишингиздан олдин бармоқларингизда титраш ёки тиззангизда бўшашиб кетиш ҳолати содир бўлганми?”, “Кечалари Сизни ухлашингиз қийин бўладими?” 

3-босқич. Суҳбатдошни баҳолаш. Шахснинг умумий психологик ҳолатини аниқлашда, қуйидаги вазиятларга эътибор бериш керак:

а) тарбияланувчининг ташқи кўриниши ва хулқи. Кўпчилик биринчи учрашувда яхши таъсурот қолдириш мақсадида ўз безовталигини яширишга ҳаракат қилади;

б) кайфият ва аффект. Ортиқча ҳаяжон ва асабларнинг таранглиги безовталикнинг белгиларидир.

в) нутқ. Шахснинг психологик ҳолати тўғрисидаги (диагностик) маълумотларни товушининг модуляцияси, нутқининг темпи (тезлиги) ва мазмунини диққат билан кузатиш орқали олишимиз мумкин.

г) тафаккур. Депрессия ва руҳий тушкунлик ҳолатида шахснинг фикрлаш жараёнида ноаниқликлар юзага келиши мумкин.

д) интеллектуал функциялар. Шахснинг интеллектуал соҳаларида  диққат ва хотира функцияларида ўзгаришларнинг рўй бериши органик характердаги  ҳолатларнинг бузилишидан далолат беради.

4-босқич. Маълумот бериш. Тарбияланувчига унда мавжуд бўлган муаммолар (айни вақтда безовталик) мавжудлиги тўғрисида маълулмот бериш, унга безовталикнинг моҳияти, унинг келиб чиқиши ва шахс фаолиятига таъсири, безовталикни коррекция қилиш йўллари ва воситалари  тўғрисида маълумот берилади. 

Шахсни коррекция қилиш тўғриланиши керак бўлган муаммо ва унинг мазмуни тўғрисида тўлиқ маълумотларга эга бўлгандан сўнггина амалга оширилиши мумкин. 

Тарбиявий коррекцион тадбир жараёнида тушунтирувчи суҳбат методидан фойдаланилганида, тарбияланувчининг мимикаси, пантомимикаси, нафас олиши, нутқ темпи ва товуш модуляцияларига тарбиячининг мослашиб олиши унинг сўз билан қиладиган таъсирини кучайтиради. Бунда, суҳбат методининг энг асосий устунлиги, тарбиявий таъсир объектининг индивидуал хусусиятларини ҳисобга олган ҳолда ундаги маънавий-ахлоқий фазилатларни шакллантириш мумкинлигидадир 

Тарбиячи тушунтирувчи суҳбат жараёнида тарбияланувчи шахсида бўладиган ўзгаришларни диққат билан кузатиши орқали ўта муҳим бўлган қўшимча ташхисий маълумотларни олиши мумкин бўлиб, бу маълумотлар нафақат суҳбатнинг, балки коррекцион фаолиятнинг ҳам самарадорлигини сезиларли даражада ошириши мумкин. 
Бундан ташқари, бу маълуотлар педагогик ва психологик тестлар ёрдамида олинган ташхис маълумотлари билан қисман таққослаш имконини ҳам беради. 

Ижтимоий коммуникацияга оид адабиётларни ўрганиш натижасида мулоқот техникасининг вербал компонентлар билан бир қаторда новербал компонентлари тўғрисида маълумотларга эга бўлиш, шахслараро муносабатларни самарали ўрнатиш ва содир бўлиши мумкин бўлган конфликтларнинг олдини олиш имконини берар экан
. 

Тушунтирувчи суҳбат режаси унинг натижаларини баҳолаш усулларини, суҳбат натижаси юзасидан қилиниши мумкин бўлган хулосаларни мужассамлаштирган бўлиб, тарбияланувчининг индивидуал ва характерологик хусусиятларини ҳисобга олган тарзда тузилиши керак. 

Тушинтирувчи суҳбат методи бутун гуруҳ билан ёки тарбияланувчиларнинг айрим гуруҳлари билан, янги кўрилаётган муаммонинг ечими юзасидан маълумотларни шакллантириш мақсадида ҳам, қўшимча маълумотлар бериш мақсадида ҳам ўтказилиши мумкин. Суҳбатни тарбияланувчилар фикр юритишига анча мустақиллик кўрсатадиган, муаммоли масалалар муҳокамага ташланган у ёки бу мавзулар бўйича ўз фикрини айтиши мумкун бўлган юқори гуруҳларда ташкил қилиш ҳам самарали натижалар беради. 

Тарбиявий коррекция ишида тушунтирувчи суҳбат методидан фойдаланилганда машғулотни ташкил қилиш ва уни олиб боришда тарбиячи қуйидаги талабларга амал қилиши керак:

1. Тарбиячининг суҳбат учун тайёрлаб келган саволлари гуруҳ аъзоларининг ҳаммасига тааллуқли бўлиши.

2. Тарбияланувчиларнинг муаммо моҳияти ва унинг ечим йўллари юзасидан ўз фикрини билдириши.

3. Гуруҳнинг ҳамма аъзолари жавоб бераётган ўқувчи-талабани қунт билан тинглашлари, унинг жавобини тўлдиришлари, тузатишлари, ойдинлаштиришга ёрдам беришлари.

4. Тарбияланувчиларнинг жавоби қай даражада тўғри ёки нотўғри бўлишидан қатъий назар, суҳбат оҳирида улар томонидан изоҳланиши, якунланиши ва баҳоланишига эришиш.

Тушунтирувчи суҳбатнинг самарали амалга оширилиши мулоқот жараёнида тарбиячи томонидан қуйидаги тамойилларга риоя қилиниши билан белгиланади: 

1. Суҳбат жараёнида тарбияланувчининг фаоллиги тамойили. Тарбияланувчини суҳбат жараёнининг фаол иштирокчисига айлантириш, ўзи ва бошқаларнинг хатти-ҳаракатларини назорат ва таҳлил қилиш, тарбиячи томонидан таклиф қилинган турли машқларни бажариш. 

2. Суҳбат жараёнига ижодий ёндашиш тамойили. Суҳбат жараёнида мавжуд муаммони тарбияланувчининг ўзи ҳал қилишига, ижтимоий муҳит билан ҳамма учун илгаридан маълум бўлган мулоқотнинг  самарали шаклларини “қайтадан ихтиро қилишига” шароит яратиш. Бунда тарбиячи ушбу жараёнга аралашмасликка ҳаракат қилиб асосан кузатиши, хулоса қилишга шошилмаслиги керак.

3. Тарбияланувчи хулқи объективизацияси тамойили. Суҳбат жараёнида тарбияланувчи ўзининг нотўғри хатти-ҳаракатларини, хулқ-атворини муҳокама қилишига ҳаракат қилиши. Бунда тарбиячи “акс алоқа”га кўпроқ эътибор бериши керак. 

4. Мулоқот жараёнида билиш фаоллигини ошириш тамойили. Суҳбат тарбияланувчи томонидан мустақил равишда муаммонинг моҳиятини англашига ва унинг ечим йўлларини белгилаб, уларнинг ҳар бирини баҳолашига ва энг мақсадга мувофиқини танлашига шароит яратиши керак. 

5. Мулоқот жараёнида ўзаро тенглик тамойили. Ушбу тамойил суҳбат иштирокчиларининг ўзаро тенг позициядан туриб мулоқот қилишларига, бир бирларининг муаммога муносабатларини, фикрларини, қадриятларини ҳамда ҳис-туйғуларини ҳурмат қилишга ва тушунишга интилишга асосланган

7. ТАРБИЯВИЙ КОРРЕКЦИЯ ИШИНИ САМАРАЛИ  ТАШКИЛ ҚИЛИШНИНГ ПЕДАГОГИК 

ШАРТ-ШАРОИТЛАРИ

Ўқувчи-ёшлар билан ташкил қилинган тарбиявий-коррекцион фаолият жараёнида уларда маънавий-ахлоқий фазилатларнинг самарали шаклланишини таъминлаш қуйидаги асосий уч омил билан узвий боғлиқ:

1. Тарбияланувчи шахсида коррекцион ўзгаришларга нисбатан эҳтиёжнинг шаклланганлиги.

2. Тарбиячининг коррекцион фаолиятни ташкил қилиш ва ўтказиш учун етарлича билим ва кўникмаларга эгалиги. 

3. Тарбиячи ва тарбияланувчи ўртасида ўзаро самарали муносабатнинг юзага келиши. 
Бундан ташқари, тарбиявий коррекцион фаолиятнинг муваффақияти тарбиячида коммуникатив таъсир ўтказиш тажрибасининг мавжудлиги, психотерапия ва психотехнология элементларидан ўринли ҳамда меъёрда фойдаланиш кўникмасининг мавжудлигига боғлиқ.

Тарбиявий коррекциянинг самараси тарбияланувчига маълумотни узатиш ва уни қабул қилиниши билан боғлиқ бўлган бир қатор ижтимоий-психологик омилларга ҳам боғлиқ. Бунга мисол тариқасида, коррекция жараёни иштирокчиларининг ижтимоий роллари, коммуникаторлар – тарбиячи ва тарбияланувчиларнинг нуфузи, тарбиявий таъсир объектининг олдига қўйилган ижтимоий мақсади, ундаги психик жараёнларнинг кечишидаги ўзига ҳос жихатлари кабиларни келтириш мумкин. 

Тарбияланувчининг ёш жихатларини ҳисобга олиш, коррекция жараёнини ташкил қилишда ушбу жараён субъектларининг бир бирини тўғри тушунишлари ҳам катта аҳамиятга эга.. 

Маълумки, коррекция натижасига тарбиячи миллати, ижтимоий келиб чиқиши, ғоявий қарашлари билан боғлиқ бўлган ижтимоий кўрсатма (установка)лар ва тафаккурининг ўзига ҳос хусусиятлари таъсир қилади. Кўп ҳолларда шахсда маънавий-ахлоқий фазилатларнинг тарбияланганлик даржаси тўғрисидаги салбий маълумот ижобий маълумотга қараганда кўпроқ инобатга олинади. Тарбиявий коррекцион фаолиятнинг кўрсатилган жиҳатлари унинг натижаларини хаққонийлиги ва самарадорлигини сезиларли даражада камайтиради. 

Тарбиявий коррекцион фаолиятнинг самарадорлиги ўтказиладиган ҳар бир тадбирнинг шахс дунёқараши, унинг ўзи ва атрофидагиларга нисбатан муносабатининг ўзгартириши, унда ўзининг маънавий-аҳлоқий фазилатларини шакллантиришга интилишни тарбиялашга йўналтирилган бўлиши билан ҳам  белгиланади. Бунда маънавий-ахлоқий фазилатларга нисбатан эътиқод шахс хулқ-атвори мезонларига айланишига эришиш муҳим аҳамият касб этади. 

Тарбиявий коррекцион фаолиятнинг асосий мақсади шахсда маънавий-ахлоқий фазилатлар тўғрисида маълумот бериш ва шу орқали муайян тушунчани шакллантиришдан ташқари, бу тушунчанинг тўғрилигига ишонч, у ёки бу муаммога нисбатан ўз нуқтаи назарига, шахсий фикрига эга бўлишликни тарбиялашдан иборат. Бунинг учун тарбиячи тарбиявий таъсир жараёнида қуйидаги тамойилларга риоя қилиши керак:

1. Коррекцион тадбирларнинг мазмуни ва шакли тарбияланувчининг ёш жиҳатларига тўғри келиши ҳамда тушунарли бўлиши.

2. Коррекция жараёнида тарбияланувчининг индивидуал хусусиятларини  ҳисобга олиш.

3. Коррекцион тадбирлар мантиқий кетма-кетликда, босқичма босқич ва ишонарли бўлиши.

4. Коррекция жараёнида тарбияланувчига берилаётган маълумот умумий тушунчалар билан бирга аниқ далиллар ва мисолларга асосланган бўлиши.

5. Коррекция жараёнида тарбиячининг ўзи муаммога оид маълумотларнинг хаққонийлигига астойдил ишониши.

Тарбиявий коррекцион фаолият – узоқ вақт ва машаққатли меҳнат талаб қиладиган динамик жараён. Шу сабабли натижа олиш мақсадида жараённи хаддан зиёд тезлаштириш у ёки бу фазилатларни шаклланишига салбий таъсир қилиши мумкин.

Бундан ташқари, тарбиявий коррекцион иш натижаларига хар доим ҳам тадбирлар якунланиши билан эришиш мумкин эмас. Тарбияланувчи коррекцион тадбирларнинг мақсадини, тарбиячи ундан нимани кутаётганини ва ўзи коррекцион ўзгаришларнинг қай даражада муҳим эканлигини тушуниши ҳамда хохлаши зарур. Буининг учун унга муаммонинг асл моҳиятини тушунтириш ва муаммонинг ечимини мустақил равишда топишига ҳамда ҳал қилишига ёрдам бериш керак бўлади.

Шундай қилиб, тарбиявий коррекцион фаолият самарадорлиги қуйидаги шартларнинг бажарилиши билан боғлиқ бўлади: 

· тарбиявий тадбирларни режалаштиришда ва ўтказишда тарбияланувчининг индивидуал хусусиятларини ҳисобга олиш;

· тарбиявий тадбирлар “ақл ўргатиш”га айланиб кетмаслиги; 

· тарбиявий тадбирлар жараёнида педагогик мулоқот қоидалари ва тамойилларидан кенг фойдаланиш;

· мулоқот жараёнида коммуникациянинг новербал каналлари орқали олинадиган маълумотлардан фойдаланиш; 

· муаммо муҳокамаси жараёнида суҳбатдошнинг фикрини бўлмасдан тинглаш;

· тарбияланувчини тарбиявий коррекцион ишнинг асл мақсади билан олдиндан таништириш; 
· тарбиячида коррекцион фаолият олиб бориш учун зарур бўлган билим, кўникма ва малакаларнинг мавжудлиги;
· тарбиявий тадбирларнинг қатъий режа ва кетма-кетлик асосида олиб борилиши;
· тарбиячи ва тарбияланувчининг ўзаро ҳурмат билан муносабатда бўлиши; 
· коррекция вазифаларини бажаришда тарбияланувчининг ишчанлик, ахлоқий ва бошқа сифатларини ҳисобга олиш;

· коррекция жараёнида тарбияланувчининг шахсини эмас, балки унинг у ёки бу хатти-ҳаракатларига баҳо бериш
ХУЛОСА

Таълим-тарбия умуминсоний қадриятлардан бири ҳисобланиб, инсониятнинг ўз тараққиёти жараёнида эришган улкан ютуқлари, оламшумул кашфиётлари билан чамбарчас боғлиқдир. Шу сабабли баркамол ёшларни шахсни тарбиялаш масаласига алоҳида эътибор қаратилиб келинмоқда.

Ўзига ҳос бўлган усуллар ёрдамида шахс фазилатларининг шаклланганлик даражаларини “ўлчаш” ва, зарур бўлган ҳолларда “тўғрилаш” педагогика фанида “шахснинг тарбияланганлигини ташхис ва коррекция қилиш” дейилади. Нотўғри қўйилган ташхис нафақат мутахассиснинг барча ҳаракатларининг бекор кетишига, балки мавжуд муаммони бартараф қилиш имкониятини йўққа чиқариб, бошқа, янада оғирроқ муаммонинг юзага келишига сабаб бўлиши мумкин.

Шахс тарбияланганлигини ташхис ва коррекция қилиш муаммоси қадимдан кўпчилик файласуф-олимларда қизиқиш уйғотган бўлиб, ҳанузгача психологлар учун ҳам педагоглар учун ҳам тўлиқ тадқиқ қилинмаган соҳалигича қолмоқда. Ҳозирги кунда маънавий тарбия муаммоларини тарбиявий коррекцион фаолият ёрдамида ўрганиш масалалари бир қатор олимларнинг илмий ишларида тадқиқ қилинган бўлиб, улар ўқувчи-ёшларнинг маънавий-аҳлоқий тарбиясига таъсир қилувчи омилларни, бу омилларнинг миқдор ва сифат кўрсаткичлари ҳамда турларини аниқлаш ва самарали усулларини ишлаб чиқиш муаммоларига бағишланган.

Ҳар бир шахснинг қобилиятлари турлича бўлиб, кимдир меҳнатсеварлик жиҳатидан тезроқ ривожланса, бошқа биров – аҳлоқий-эстетик томондан улкан муваффақиятларга эришиши мумкин. Тарбиявий коррекцион фаолиятнинг моҳияти – тарбияланувчилардаги айнан мана шу иқтидорни аниқлаб, уларни комил инсон бўлишлари учун ёрдам беришдан иборат.

Шахснинг хулқ атвори ва жамоада ўз-ўзини бошқаришига қараб унинг тарбияланганлигини уч даражасини (юқори, ўрта, паст) аниқлаш мумкин. 

Таълим муассасаларида тарбияланувчилардаги ижобий фазилатларни шакллантириш, уларни ташхис ҳамда коррекция қилиш (тузатиш) жараёнлари қуйидаги тартибда амалга оширилиши мумкин:

1. Ёшларнинг тарбияланганлигини, яъни улардаги фазилатларнинг шаклланганлик даражаларини ташхис методлари ёрдамида аниқлаш.

2. Тарбияланувчиларда зарур фазилатларнинг шаклланганлик динамикасини ўрганиш.

3. Олинган ташхис натижаларига асосан тарбияланувчилар учун тарбиявий тадбирларни самарали ташкил қилишга оид тавсиялар тайёрлаш.

4. Тарбияланувчилар билан тарбиявий коррекцион фаолият шакл ва методларидан фойдаланган ҳолда, тарбиявий тадбирлар режасини тузиш ва ўтказиш

5. Тарбиявий тадбирлар таъсирида содир бўлган ўзгаришларни қайта ташхис қилиш ва фазилатларнинг ривожланиш истиқболини аниқлаш.

6. Янада ривожлантириш мақсадида, иқтидорли тарбияланувчиларни аниқлаш.

7. Доимий равишда тарбиячи назоратига олиниши керак бўлган, “хатарли гуруҳ”га кирувчи тарбияланувчиларни аниқлаш.

Таълим муассасаларида ташхис қилишнинг асосий вазифаси – педагогик мезонларга асосан - тарбияланувчиларда ижобий фазилатларни шаклланганлик даражасини аниқлаш ва уларнинг индивидуал хусусиятларини ҳисобга олган ҳолда коррекцион ишлар ташкил қилишдан иборат. 

Тарбияланувчиларнинг тарбияланганлигини ташхис қилиш таълим ва тарбия жараёнида амалга оширилади. Бунда нафақат тарбияланувчининг ўзини, балки унинг яқин ижтимоий мухитини ҳам ҳисобга олиш зарур бўлади. Аксарият ҳолларда тарбиячилар ўз тарбияланувчиларига уларда илгари шаклланиб қолган фикрлар ҳамда содир бўлган воқеалар асосида баҳо берадилар, тавсифлайдилар. 

Тарбияланувчиларнинг хулқ-атворини педагогик назорат остига олиб мунтазам равишда уларни ташхис қилиб бориш (мониторинг) жараёни қуйидагилардан иборат: 

· таълим муассасасида ёшларда ижобий фазилатларни шаклланганлик даражасини аниқлаш учун ташхис методларини танлаш; 

· танланган матодлар ёрдамида тарбияланувчилар хулқида фазилатларнинг намоён бўлиш частотасини ўрганиш;

· ташхис натижаларига асосланган холда тарбияланувчиларнинг ижтимоий фаоллигини ижтимоий маъқулланадиган томонга йўналтириш, ахлоқий ва хуқуқий маданиятини ошириш;

· олиб борилган тадбирнинг самарадорлигини даврий равишда мониторинг қилиб бориш.

ТАЯНЧ ТУШУНЧАЛАРНИНГ

ИЗОҲЛИ ЛУҒАТИ

Ахлоқ – ижтимоий онг шакли бўлиб, ижтимоий ҳаётнинг ҳамма соҳаларида инсоннинг хулқ-атворини йўлга солиб турадиган тамойиллар, талаблар, меъёрлар ва қоидалар йиғиндисидан иборат.

Адаптация – лотинча сўз бўлиб, adaptation – мослашув маъносини англатади. Бу ерпда адаптация илмий изланиш олиб боришда қўлга киритилган натижани тадқиқ этилаётган объект ёки предметни ифодалай олишлиги назарда тутилади.

Билим – борлиқни билиш жараёнининг амалиётда тасдиқланган натижаси, объектив реалликнинг инсон онгида адекват акс эттирилиши (тасаввур, тушунча, мулоҳаза назариялари). У кундалик, илмий эмперик назария билимларга ажралади.   

Билиш – объектив борлиқни инсон онгида акс этишининг олий шакли , ҳақиқий билимлар ҳосил қилиш жараёни. Билиш қуйидагича даражаланади: ҳиссий билиш-сезгилар, идрок, тасаввур орқали ҳосил қилишади; рационал билиш-тушунчалар, мулоҳазалар, ақлий хулосалардан ўтиб назарияларда ўрин олади.

Билиш- инсон томонидан воқеликни акс эттириш процесси. Агар билиш шахснинг ўзига қаратилган бўлса, ўз-ўзини белгилаш деб аталади. Билиш процесси сезги , идрок , тасаввур, тафаккур каби психик процесларда ифодаланади.

Диагностика – маълум илмий асосланган методлар асосида таълим-тарбия жараёнларининг сифати ва самарадорлиги , педагогик ходимларнинг касбий тайёргарликлари, билим, кўникма, малака ва маҳоратлари,  ўқувчиларнинг  олган билимларини ўзлаштиришлари ва тарбияланганлик даражаларини атрофлича ўрганиш, таҳлил қилиш асосида ҳулосалар чиқариш, баҳолаш ва янада такомиллаштириш юзасидан тавсия бериш билан шуғулланади (Йўлдошев Ж., Йўлдошева Ф., Йўлдошева Г.).

Интерпритация – тушунтириш, тушуниш, изох, изох бериш, маъно бериш.

Инновация – янгиланишни, янгиликни амалиётга жорий этиш жараёни ва фаолияти. Илмий техника ютуқлари ва илғор тажрибаларга асосланган, техника, технология, бошқарув ва меҳнатни ташкил этиш каби соҳалардаги янгиликлар, шунингдек, уларнинг турли соҳалари ва доираларда қўлланишини акс эттиради.

Идрок қилиш – тушунчанинг шаклланиш жараёни. Яъни, номаълум бўлган нарсани маълум бўлагини нарса билан боғлаш ва шу асосда таълим олувчиларда маълум бўлган маълумотларни кенгайтириш.

Турли фаолият турларига мос равишда қуйидагича маълумотлар ўқувчилар хотирасида сақланиб қолади, агарда улар қуйидаги ҳолатларда фаолият юритсалар:

· ўқиса, маълумотларнинг 10 фоизи;

· эшитса, маълумотларнинг 26 фоизи;

· кўрса, маълумотларнинг 30 фоизи;

· кўрса ва эшитса, маълумотларнинг 50 фоизи;

· бошқалар билан муҳокама қилса, маълумотларнинг 70 фоизи;

· шахсий тажрибага асосланса, маълумотларнинг 80 фоизи;

· бажарилаётганда гапирса, маълумотларнинг 90 фоизи;

· бошқаларга ўргатса, маълумотларнинг 95 фоизи.

Ижодий ёндашув (ИЁ) – бу педагогикада замонавий йўналиш бўлиб, у таълим олувчиларнинг муаммоларини ҳал қилиш қобилиятларини ривожлантиришга қаратилган фаолият бўлиб, мустақил равишда қаралаётган фаолиятнинг янги йўналишларини топишга  ундаш жараёнидир.

Бунда ўқитувчи-таълим олувчиларнинг фаолиятига демократик асосда раҳбарлик қилади ва уларнинг шахсий ташаббускорлигини  қўллаб-қувватлайди, улар билан ҳамкорликда ишлайди.

Импровизация- тайёргарликсиз баён этиш (ўқитувчи томонидан берилган савол ва топшириқларга талабаларнинг тайёргарликсиз жавоб бериши). Бунга “Ақлий ҳужум” – ўқитувчи  томонидан берилган саволларга талабаларнинг бирин-кетин  жавоб беришлари, мультимедиа-видеотасвирлар билан дарс ўтиш                          (дастурли, овозли, кўргазмали, телевизор, видеоқурилмалар ёрдамида дарс ўтиш) кабиларни мисол келитириш мумкин.

Интерфаол усул – бу таълим берувчи ва таълим олувчи ўртасидаги фаол ҳамкорликдаги таълим усули бўлиб, унда таълим олувчи ва таълим берувчи бир-бирини тўлиқ тушунишига эришилади. 

Ички мотивация – ўқув жараёни ўқувчи учун ҳам асосий ҳаракатлантирувчи кучга , эҳтиёжга айланиш истагининг шаклланиши.

Корреляция – нарсалар ва тушунчалир ўртасидаги муносабат уларнинг ўзаро мувофиқлиги, бир-бирига мувофиқлиги. Қатъий функционал хусусиятга эга бўлмаган тасдиқий миқдор орасида эҳтимолли боғланиш.

Комплекс – муайян мақсад сари тўпланган ҳодисалар ёки предметлар мажмуаси. У бир бутунликни ташкил этувчи ҳодиса ва предметлар мажмуасидан иборат.

Кўникма – онгли  фаолият (ҳаракат)ни тез, тежамли, тўғри, кам жисмоний ва ақлий куч сарфланган ҳолда бажариш жараёни натижаси. У шахснинг билимлари асосида таркиб топади. Дастлабки шаклланиш босқичларида бундай ҳаракатлар жиддий диққат билан бажарилади, кейинги босқичда диққат билан назорат қилиш камайиб боради ва натижада автоматлашган ҳаракатга айланади.

Креатив – бу тадқиқотчилик характерига эга. Ўқувчиларда ижодий тафаккурни жадал (мақсадга йўналтирилган) равишда ривожлантириш таълими.

Коммуникатив - муназара фаолият технологияси – технологияда ўқитувчининг ўқув жараёнини ташкил этишнинг оптимал вариантини ташкил этиши билан боғлиқ бўлиб, у ўқитувчининг ўқув жараёнига инновацион ёндашув қилган ҳолда уни ташкил этишни талаб этади. Бунда ўқитувчи эвристик суҳбат усулларни эгаллаган ва таълим олувчиларнинг ўзаро мулоқотини ташкил қилишга шароит яратиши лозим.

Малака – муайян меҳнат фаолиятини бажариш учун лозим бўлган назарий ва амалий умумтаълим, касбий билим, малака ҳамда кўникмалар мажмуасининг мавжудлиги.

Мобиллик – сафарбар қилиш.

Моделлаштириш – илмий билиш усули бўлиб, у борлиқни билвосита ўрганишга асосланади. Бунда тадқиқот қилинаётган объектга мос бошқа объектни ҳосил қилиш муаммоси ҳал этилади ва унинг асосида объект билан модел ўртасидаги ўхшашлик, мувофиқлик муҳим аҳамият касб этади.

Меҳнат тарбияси – тарбиянинг  муҳим тури, шахсни шакллантиришнинг зарур шартларидан бири бўлган педогагик жараён.

Меҳнатсеварлик – киши комолотининг асосий омилларидан бири ҳисобланади. У муҳтожликдан, ахлоқий бузилишдан сақлайди. Меҳнат – умр сайқали, ҳайт безаги. Меҳнатсеварлик туфайли обрў-эътибор ортади, кишидан яхши ном қолади, инсоннинг ҳаёти сермазмун, сержило, баракали бўлади. Меҳнатсевар кишининг порлоқ сиймоси ўғил-қизлари, набиралари, ёру дўстлари ва ҳамкасблари қалбида ҳамиша яшайди.

Миллий мафкура – муайян миллатнинг этно ижтимоий бирлик сифатида мавжуд бўлиш ва ривожлантиришни асослаб берувчи ғоялар ва қарашлар тизими.

Мотив – инсонни ўқишга ёки бирор ҳаракатларни бажаришга ундовчи турли сабаблар йиғиндиси. 

Объект – тадқиқот этилиши лозим бўлган нарса (предмет) ва ҳодисалар (жараёнлар)дан иборат бўлиб, улар ўзига ўхшаш нарса-ҳодисалардан алоҳида фарқ қилади. 

Проектив ёндашиш – режа мақсадга кўра маъносидир.

Педагогик моделлаштириш – педагогик тизим, жараён ёки вазиятларни, уларга эришишнинг асосий йўлларини ишлаб чиқиш  ва яратиш моделлари бўлиб, унда билиш объекти эмас, балки унинг тасвирий модели ўрганилади, тадқиқот натижалари эса моделдан объектга кўчирилади. Моделлар ирогностик, назарий, математик ёки лойиҳавий бўлиши мумкин.

Педагогик прогностика – таълимнинг турли босқичларида амалга ошириладиган педагогик фаолиятнинг мазмуни, методлари, воситалари ташкилий шаклларини ривожланиш истиқболлари ҳақида маълумотлар олишга йўналтирилган махсус ташкил этилган тадқиқотлар мажмуаси.

Перцептив қобилият – ўқитувчининг ўз тарбияланувчиларининг маънавий дунёсига кириб бориш ёрдамида уларнинг эмоционал ҳолатини баҳолаш ва руҳий ҳусусиятларни аниқлаш маҳоратининг натижавий маҳсули.

Референт гуруҳ – ёрдам қилувчи.

Тарбия – кенг маънода у ёки бу суҳбатларнинг ёки ижтимоий гуруҳларнинг мақсадларига мувофиқ одамларнинг янги авлодларига аввал авлодларнинг ижтимоий тарихий тажрибасини узатиш воситаси билан жамиятнинг ривожланишувчини таъминловчи вазифаси.

Тарбия жараёни – тарбия жараёнининг моҳияти ва жамият тараққиётидаги роли ниҳоятда беқиёсдир. Инсонни тарбиялаш уни билим олишига, меҳнат қилишга ундаш ва бу хатти-ҳаракатини аста-секин кўникмага айлантириб бориш лозим.

Тарбия мақсади – талаба-ёшларда миллий ғоя ва миллий мафкурани шакллантиришда илмий педагогик тадқиқот методлари қўлланилади.

Таълим – шахснинг жисмоний ва маънавий камол топиш жараёни унинг онгли равишда айрим ибратли фаолиятларга йўналиши ва тарихан майдонга келиб, ижтимоий намуна бўлишга ҳар томонлама баркамолликка интилиш жараёни тушунилади. Таълим бутун жамият ва шахслар ҳаётининг ажралмас жиҳати сифатида намоён бўлади.

Тушунчаларни аниқлаш ва тушунтириш усули – бунга хил ва тур белгиларини топиш; кўрсатиш, тушунтириш, тасвирлаш, таъриф бериш, натижаларини (мантиқий таърифлаш, тушунча диктанти, ўйинлар ва ҳ.к.лар тарзида)белгили расмийлаштиришлар киради.

Фаза – палла давр маъносидир.

ўзгаришларга тайёрлигини ўрганиш 

СЎРОВНОМАСИ

1. Битта жумла билан эришмоқчи бўлган мақсадингизни ёзинг.

Мақсад:_____________________________________________________
2. Мақсадингизга бўлган ишончга тааллуқли қуйидаги фикр-мулоҳазаларга баҳо беринг (1 – энг паст ва 5 – энг баланд ишонч):

д) Мен коррекциядан кўзлаган мақсадимга эришишга лойиқман -____ балл. 

3. Энди ўз жавобларингизни бир чеккадан кўриб чиқинг ва уларнинг ичидан бошқаларига нисбатан энг паст балл берилган мулоҳазани танлаб олинг. Бу мулохазани 9 маротаба такрорланг ва ҳар гал қуйида келтирилган жумлани қўшиб, ҳаёлингизга келган фикр билан уни давом эттиринг. Имкон қадар самимий бўлинг. Ушбу машқни тугатганингиздан сўнг мазкур сўровнома саволларига жавоб беринг ва Сиздаги ишонч қай даражада ўзгарганлигига эътибор беринг: 

________________________________________________________

____________________________ дан сўнг эришишни бошлайман.

________________________________________________________

________________________________________________________


… ваҳоланки ____________________________________________


_______________________________________________ бўлса ҳам

